
I. NEZAVISNO REVIZORSKO MIŠLJENJE 

Osnova za reviziju 

Izvršili smo reviziju finansijskih izvještaja (Račun prihoda i rashoda, Bilans stanja, Izvještaj o kapitalnim 
izdacima i finansiranju, Posebni podaci o plaćama i broju zaposlenih, Godišnji izvještaj o izvršenju budžeta) 
Federalnog ministarstva za pitanja boraca i invalida odbrambeno-oslobodilačkog rata na dan 31. 
decembar 2014. godine i za godinu koja završava na taj dan i usklađenosti poslovanja sa važećim zakonskim 
i drugim relevantnim propisima.  

Odgovornost rukovodstva za finansijske izvještaje 

Rukovodstvo Federalnog ministarstva za pitanja boraca i invalida odbrambeno-oslobodilačkog rata 
odgovorno je za izradu i fer prezentaciju finansijskih izvještaja u skladu sa prihvaćenim okvirom finansijskog 
izvještavanja, tj. Zakonom o budžetima u FBiH, Uredbom o računovodstvu budžeta u FBiH i Pravilnikom o 
finansijskom izvještavanju i godišnjem obračunu budžeta u FBiH. Ova odgovornost obuhvata kreiranje, 
primjenu i održavanje internih kontrola koje su relevantne za pripremu i fer prezentaciju finansijskih 
izvještaja koji ne sadrže materijalno značajne pogrešne iskaze nastale usljed prevare i greške, kao i odabir i 
primjenu odgovarajućih računovodstvenih politika i računovodstvene procjene koje su razumne u datim 
okolnostima. 

Pored odgovornosti za pripremu i fer prezentaciju finansijskih izvještaja, rukovodstvo Federalnog 
ministarstva za pitanja boraca i invalida odbrambeno-oslobodilačkog rata je odgovorno i za usklađenost 
poslovanja sa važećim zakonskim i drugim relevantnim propisima, uključujući i odredbe zakona i propisa na 
osnovu kojih su transakcije i iznosi objavljivani u finansijskim izvještajima. 

Odgovornost revizora 

Naša je odgovornost da izrazimo mišljenje o finansijskim izvještajima na osnovu provedene revizije. 
Reviziju smo izvršili u skladu sa Zakonom o reviziji institucija u FBiH (''Sl. novine FBiH'', broj 22/06) i 
primjenjivim Međunarodnim standardima Vrhovnih revizorskih institucija (ISSAI). Ovi standardi nalažu da 
radimo u skladu sa etičkim zahtjevima i da reviziju planiramo i izvršimo na način koji omogućava da se, u 
razumnoj mjeri, uvjerimo da finansijski izvještaji ne sadrže materijalno značajne pogrešne iskaze. Revizija 
uključuje provođenje postupaka u cilju pribavljanja revizorskih dokaza o iznosima i objavama datim u 
finansijskim izvještajima. Izbor postupka je zasnovan na prosuđivanju revizora, uključujući procjenu rizika 
materijalno značajnih pogrešnih iskaza u finansijskim izvještajima uslijed prevare i greške. Prilikom procjene 
rizika, revizor razmatra interne kontrole koje su relevantne za pripremu i fer prezentaciju finansijskih 
izvještaja, u cilju odabira revizorskih postupaka koji su odgovarajući u datim okolnostima, ali ne u cilju 
izražavanja odvojenog mišljenja o efikasnosti internih kontrola. Revizija također uključuje ocjenu 
primijenjenih računovodstvenih politika i značajnih procjena izvršenih od strane rukovodstva, kao i ocjenu 
opšte prezentacije finansijskih izvještaja.  

Pored odgovornosti za izražavanje mišljenja o finansijskim izvještajima, naša odgovornost je izražavanje 
mišljenja o tome da li su finansijske informacije i transakcije, po svim bitnim pitanjima, usklađene sa 
odgovarajućim zakonskim i drugim propisima. Ova odgovornost uključuje provođenje procedura, kako bi se 
dobili revizijski dokazi o tome da li se sredstva koriste za namjene utvrđene zakonima i propisima. 
Procedure uključuju procjenu rizika od značajnog neslaganja sa zakonima.  

Smatramo da su pribavljeni revizorski dokazi dovoljni i odgovarajući i da obezbjeđuju osnov za naše 
mišljenje. 

Osnova za izražavanje mišljenja sa rezervom: 

1. Ne može se potvrditi da je planiranje, odobravanje sredstava i evidentiranje izdataka u 
Glavnoj knjizi trezora po osnovu provođenja revizije iz oblasti branilačko – invalidske 
zaštite vršeno u skladu sa Zakonom o budžetima u FBiH i Uredbom o računovodstvu 
budžeta u FBiH. Sredstva za navedene namjene su odobravana a da u budžetskom zahtjevu 

pored ukupnog iznosa traženih sredstava nije navedena vrsta izdatka sa iznosom potrebnih 
sredstava za realizaciju istog čime bi se potvrdila opravdanost traženog iznosa i njihova 
namjena. Navedeno je imalo uticaja i na to da se u skladu sa naprijed navedenim propisima 
nisu na odgovarajućim pozicijama odobravali izdaci a ni iskazivali u Glavnoj knjizi trezora i 
finansijskim izvještajima Ministarstva u iznosu od 534.082 KM (tačke 7.1.1 i 7.1.1.1 
Izvještaja); 

2. Ne možemo potvrditi da su se obaveze stvarale i budžetska sredstva trošila u skladu sa 
Zakonom o budžetima u FBiH i Zakonom o izvršavanju budžeta FBiH za 2014. godinu za 
namjene i do visine utvrđene u posebnom dijelu budžeta, više stvoreni izdaci u iznosu od 
296.633 KM u odnosu na odobrene po osnovu implementacije Zakona o provođenju 
kontrole zakonitosti korištenja prava iz oblasti branilačko  – invalidske zaštite iskazani su 
na pozicijama tekućih transfera (207.133 KM) i ostalih usluga (89.500 KM) (tačka 7.1.1.1 
Izvještaja); 

3. Ne možemo potvrditi dosljednu provedbu Zakona o pravima branilaca i članova njihovih 
porodica i Zakona o provođenju kontrole zakonitosti korištenja prava iz oblasti branilačko -
invalidske zaštite u dijelu nadzora i kontrole namjenskog trošenja sredstava, obzirom da se 
doneseni akti Ministarstva ne provode od strane nižih nivoa vlasti, koji su nadležni za 
uvođenje u pravo i obračun utvrđene naknade, kao i evidentiranje obaveza u skladu sa 
Zakonom o budžetima u FBiH i Uredbom o računovodstvu budžeta u FBiH u dijelu 
iskazivanja obaveza u periodu kada su i nastale (tačka 7.1.2 Izvještaja); 

4. Raspodjela sredstava „Tekući transfer pojedincima – za pomoć u liječenju branitelja – 
boraca“ (1.300.000 KM), „Tekući transfer neprofitnim organizacijama udruženjima-
udrugama proisteklim iz posljednjeg odbrambeno - oslobodilačkog / domovinskog rata“ 
(530.000 KM), „Transfer za obilježavanje značajnih datuma“ (253.000 KM) i „Transfer za 
sufinansiranje izgradnje spomen obilježja, uređenja mezarja i grobalja“ (98.000 KM) nije 
izvršena uz dosljednu primjenu utvrđenih kriterija definisanih Programima utroška 
sredstava tekućih transfera za 2014. godinu, usvojenih od strane Vlade FBiH u skladu sa 
Zakonom o izvršavanju Budžeta FBiH za 2014. godinu (tačka 7.1.2 Izvještaja). 
 

Mišljenje sa rezervom 

Po našem mišljenju, osim za moguće efekte stavki opisanih u „Osnovu za izražavanje mišljenja“, 
finansijski izvještaji Federalnog ministarstva za pitanja boraca i invalida odbrambeno-oslobodilačkog 
rata, po svim bitnim pitanjima prikazuju istinito i fer stanje imovine i obaveza na dan 31.12.2014. godine, 
rezultate poslovanja za godinu koja se završava na taj dan, u skladu sa prihvaćenim okvirom finansijskog 
izvještavanja.  

Finansijske transakcije i informacije prikazane u finansijskim izvještajima Federalnog ministarstva za 
pitanja boraca i invalida odbrambeno-oslobodilačkog rata u toku 2014. godine, osim za naprijed 
navedene kvalifikacije, bile su u svim materijalno značajnim aspektima usklađene sa odgovarajućim 
zakonskim i drugim propisima. 

 

Sarajevo, 10.06.2015. godine  

Zamjenik generalnog revizora 
 

Branko Kolobarić, dipl. oec.  
 

 

Generalni revizor 
 

Dr. sc. Ibrahim Okanović, dipl. oec. 

II. IZVJEŠTAJ O OBAVLJENOJ REVIZIJI FINANSIJSKIH IZVJEŠTAJA 

1. Uvod 

Federalno ministarstvo za pitanja boraca i invalida odbrambeno-oslobodilačkog rata (u daljem 
tekstu: Ministarstvo), osnovano je Zakonom o federalnim ministarstvima i drugim tijelima federalne uprave 
(«Sl. novine FBiH», broj: 19/03, 38/05, 2/06, 8 /06, 61/06 i 48/11).  

Ministarstvo vrši upravne, stručne i druge poslove iz nadležnosti Federacije BiH koji se odnose na: 
utvrđivanje jedinstvene politike i pripremanje sistemskih propisa kojim se regulišu osnovna socijalno - 
statusna pitanja vojnih invalida, porodica poginulih boraca i nezaposlenih boraca i boraca drugih 
oslobodilačkih ratova i učesnika oslobodilačkih pokreta i zaštitu ratnih i mirnodopskih vojnih invalida; 
zaštitu članova porodica poginulih, nestalih i umrlih boraca, kao i umrlih ratnih i umrlih vojnih invalida; 
upravni i finansijski nadzor izvršavanja zakona i drugih propisa iz oblasti boračko - invalidske zaštite u skladu 
sa Ustavom i zakonom; kao i ostale poslove definisane članom 13. pomenutog Zakona. 

Pored navedenog, na osnovu Uredbe o privremenom preuzimanju dijela funkcija prijašnjeg Federalnog 
ministarstva odbrane iz oblasti vojnih evidencija („Službene novine FBiH“, broj 53/12) koju je donijela Vlada 
Federacije BiH, dio poslova je privremeno dat u nadležnost ovog Ministarstva, a važit će do usvajanja 
izmjena i dopuna Zakona o federalnim ministarstvima i drugim tijelima federalne uprave. Poslovi koje je 
Ministarstvo privremeno preuzelo od bivšeg Federalnog ministarstva odbrane odnose se na: poslove 
evidencija o činjenicama iz oblasti regulisanja vojne obaveze, angažovanju u formacijama oružanih snaga 
tokom odbrambeno-oslobodilačkog rata u BiH, preuzimanje vojno evidencionih dokumenata evidencije iz 
komandi, jedinica i ustanova i izdavanje uvjerenja o činjenicama iz službene evidencije.  

Unutrašnja organizacija i način rada Ministarstva utvrđeni su Privremenim Pravilnikom o unutrašnjoj 
organizaciji od 21.01.2014. godine, na koji je Vlada FBiH dala svoju saglasnost (V. broj: 9/2014), kao i 
Pravilnikom o izmjenama i dopunama Privremenog Pravilnika o unutrašnjoj organizaciji od 27.11.2014. 
godine, na koji je Vlada FBiH dala svoju saglasnost (V: broj: 2028/2014). Prema navedenim pravilnicima 
poslovanje se odvija kroz osnovne organizacione jedinice, i to: Kabinet ministra, Sektor za upravno 
rješavanje, Sektor za budžet, finansije i informacione poslove, Sektor za normativno – pravne, opće poslove 
i praćenje rada ljekarskih komisija, Sektor za pitanja evidencija iz oblasti vojne obaveze, Inspektorat i Sektor 
za internu reviziju. Ministarstvom rukovodi ministar. Sredstva za rad Ministarstva osiguravaju se u Budžetu 
FBiH. Navedenim pravilnicima o unutrašnjoj organizaciji Ministarstva, sistematizovana su radna mjesta za 
303 izvršioca, dok je budžet odobren za 258 zaposlenika. Na dan 31.12.2014. godine u Ministarstvu je bilo 
258 zaposlenih.  

Sjedište Ministarstva je u Sarajevu, u ulici Alipašina broj 41. 

2. Predmet, cilj i obim revizije 

Predmet revizije su finansijski izvještaji Ministarstva za pitanja boraca i invalida odbrambeno-
oslobodilačkog rata za 2014. godinu i usklađenost poslovanja sa važećim zakonskim i drugim relevantnim 
propisima. 

Cilj revizije finansijskih izvještaja je da omogući revizoru da izrazi mišljenje o finansijskim izvještajima 
koji su predmet revizije, tj. da li finansijski izvještaji, u materijalno značajnom smislu, objektivno i istinito 
prikazuju finansijsko i materijalno stanje Ministarstva za pitanja boraca i invalida odbrambeno-
oslobodilačkog rata na dan 31.12.2014. godine, izvršenje budžeta za godinu koja se završava na taj dan, da 
li je poslovanje usklađeno sa važećim zakonskim i drugim relevantnim propisima, da li je trošenje javnih 
sredstava namjensko, te da li su finansijska izvještaji sačinjeni u skladu sa posebnim propisima o 
računovodstvu i finansijskom izvještavanju u javnom sektoru. 

Revizija je obavljena u skladu sa internim planskim dokumentima revizije, u periodu od decembra 
2014. godine do juna 2015. godine.  

S obzirom da se revizija obavlja ispitivanjem na bazi uzorka i da postoje inherentna ograničenja u 
računovodstvenom sistemu i sistemu internih kontrola, postoji mogućnost da pojedine materijalno 
značajne greške mogu ostati neotkrivene. 

3. Postupanje po preporukama iz prethodnog izvještaja 

Ured za reviziju institucija u FBiH (u daljem tekstu: Ured) je izvršio reviziju finansijskih izvještaja 
Ministarstva za 2013. godinu, sačinio Izvještaj o izvršenoj reviziji i dao mišljenje sa rezervom o finansijskim 
izvještajima i usklađenosti poslovanja sa zakonskim i ostalim propisima. U Izvještaju su date preporuke u 
cilju otklanjanja uočenih propusta i nedostataka. 

Ministarstvo je postupilo u skladu sa članom 16. tačka 3. Zakona o reviziji institucija u FBiH i 
02.10.2014. godine obavijestilo Ured i ostale nadležne institucije o poduzetim aktivnostima na realizaciji 
datih preporuka u cilju prevazilaženja nepravilnosti identifikovanih u revizorskom izvještaju za 2013. 
godinu.  

Ministarstvo je djelimično postupilo po datim preporukama koje se odnose na: 

- obračun i isplatu novčanih (paušalnih) naknada revizorskim timovima za kontrolu u skladu sa 
Odlukom Vlade FBiH o osiguranju kadrovskih i materijalnih pretpostavki za izvršenje Zakona o 
provođenju kontrole zakonitosti korištenja prava iz oblasti branilačko - invalidske zaštite, samo za 
broj predmeta za koje je postupak provjere okončan, 

- poduzimanje aktivnosti u skladu sa utvrđenim nadležnostima vezano za nadzor nad provođenjem 
Zakona o pravima branilaca i članova njihovih porodica posebno u dijelu dosljedne provedbe 
navedenog zakona od strane nižih nivoa vlasti kao i postupanje istih po aktima Ministarstva 
donesenih u skladu sa ovlaštenjima utvrđenim u zakonskim i podzakonskim aktima, 

- poduzimanje aktivnosti kako bi se cjelokupan obračun ostvarivanja prava i isplata novčanih 
dodataka dobitnika ratnih priznanja i odlikovanja i članova njihovih porodica vršio u okviru glavne 
baze podataka i iskazivao na likvidacionim kartonima korisnika prava koji bi predstavljao osnov za 
unos istih u Glavnu knjigu trezora, 

- poduzimanje aktivnosti u skladu sa zakonskim propisima da se za period od 01.01. do 31.07.2009. 
godine utvrdi i isplati preostali iznos obaveza po osnovu razlike invalidnine korisnicima ovog prava, 
evidentiranje utvrđenih obaveza u Glavnoj knjizi trezora kao i u bazi podataka za obračun i isplatu 
lične i porodične invalidnine, 

- poduzimanje aktivnosti na utvrđivanju i isplati preostalih obaveza dobitnicima ratnih priznanja i 
odlikovanja za period od 01.01. do 31.07.2009. godine, kao i u skladu sa konstatovanim 
evidentiranje istih u pomoćnoj evidenciji (bazi podataka – likvidacionim kartonima) i Glavnoj knjizi 
trezora, 

- nastavak aktivnosti na praćenju donošenja Izmjena Zakona o pravima dobitnika ratnih priznanja i 
odlikovanja i članova njihovih porodica,  

- nastavak aktivnosti sa ostalim organima i institucijama na zakonskom regulisanju nadležnosti 
vezano za poslove evidencija iz oblasti vojne obaveze, koje je Ministarstvo privremeno preuzelo na 
osnovu Uredbe o privremenom preuzimanju dijela funkcija prijašnjeg Federalnog ministarstva 
odbrane iz oblasti vojnih evidencija, 

- obavljanje popisa najmanje jednom godišnje i usklađivanje stanja sredstava i njihovih izvora 
iskazanih u računovodstvu sa stvarnim stanjem utvrđenim popisom u skladu sa članom 25. Zakona 
o računovodstvu i reviziji u FBiH, članom 22. Uredbe o računovodstvu budžeta u FBiH i članom 69. 
Pravilnika o knjigovodstvu budžeta u FBiH, 

- poduzimanje aktivnosti u skladu sa Zakonom o jedinstvenom uređivanju prava na gotovinsku 
naknadu pojedincima u FBiH u saradnji sa Federalnim ministarstvom rada i socijalne politike na 
donošenju odgovarajućeg provedbenog akta i uspostavi Jedinstvenog registra korisnika 
gotovinskih naknada na koje se ne uplaćuju doprinosi, 

- poboljšanje funkcionisanja sistema internih kontrola u cilju otklanjanja utvrđenih nedostataka, kao 
i dosljedne primjene zakonskih i ostalih propisa, kao i internih akata Ministarstva. 

Ministarstvo nije postupilo po preporukama, koje se odnose na: 

- planiranje i realizaciju sredstava za provođenje aktivnosti revizije iz oblasti boračko - invalidske 
zaštite u FBiH na osnovu prethodno utvrđenih potreba po vrsti i iznosu izdataka kako bi se u skladu 
sa istim u budžetu Ministarstva planirala sredstva i pratio namjenski utrošak istih,  

- obračun i isplatu nagrada uposlenicima Ministarstva u skladu sa Odlukom Vlade FBiH o osiguranju 
kadrovskih i materijalnih pretpostavki za izvršenje Zakona o provođenju kontrole zakonitosti 
korištenja prava iz oblasti boračko - invalidske zaštite, 

- poduzimanje aktivnosti na imenovanju Revizorskog tima za koordinaciju i revizorskih timova za 
kontrolu u skladu sa Zakonom o provođenju kontrole zakonitosti korištenja prava iz oblasti 
branilačko-invalidske zaštite, kako bi se aktivnosti revizije provodile u skladu sa zakonskim i ostalim 
propisima, 

- poduzimanje aktivnosti kako bi se cjelokupan obračun prava i isplata korisnika boračko –invalidske 
zaštite vršio u okviru glavne baze podataka, iskazivao na likvidacionim kartonima korisnika prava 
koji bi predstavljao osnov za unos istih u Glavnu knjigu trezora, 

- evidentiranje i iskazivanje na odgovarajućim kontima finansijskih promjena odnosno transakcija u 
budžetu u Glavnoj knjizi trezora i finansijskim izvještajima Ministarstva u skladu sa Uredbom o 
računovodstvu budžeta u FBiH,  

- poduzimanje aktivnosti kao bi se od strane Instituta za medicinsko vještačenje zdravstvenog stanja 
postupilo u skladu sa odredbama ugovora o obavljanju poslova medicinskog vještačenja 
zdravstvenog stanja u postupku za ostvarivanje prava iz oblasti branilačko – invalidske zaštite i 
ocjene vojnog invaliditeta posebno u dijelu izvršenja obaveze u ugovorenom roku, a u cilju 
blagovremenog rješavanja statusa korisnika prava, 

- raspodjelu sredstava „Transfer pojedincima – za pomoć u liječenju branitelja – boraca“, „Transfer 
za temeljna udruženja/udruge proistekle iz posljednjeg odbrambeno-oslobodilačkog/domovinskog 
rata“, „Transfer za obilježavanje značajnih datuma“, „Transfer za sufinansiranje izgradnje spomen 
obilježja, uređenja mezarja i grobalja“ u skladu sa kriterijima utvrđenim Odlukama Vlade FBiH o 
usvajanju programa utroška sredstava, javnim pozivima i internim aktima Ministarstva kako bi se 
osigurala ravnopravna i transparentna dodjela sredstava, 

- raspodjelu interventnih sredstava, ukoliko postoji potreba za odobravanje istih, na osnovu 
prethodno Programom utvrđenih kriterija za hitne i nepredviđene izdatke, 

- nastavak aktivnosti na evidentiranju obaveza po pravomoćnim sudskim presudama – izvršnim 
sudskim rješenjima u Glavnoj knjizi trezora na odgovarajućim pozicijama u cilju istinitog i tačnog 
iskazivanja obaveza i realnog planiranja njihovog izvršenja u skladu sa Zakonom o budžetima u 
FBiH i Uredbom o računovodstvu budžeta u FBiH. 

4. Sistem internih kontrola i interna revizija 

Radi ostvarenja programskih ciljeva rada, menadžment je odgovoran za uspostavljanje funkcionalnog 
sistema interne kontrole u cilju ekonomičnog, efikasnog i efektivnog trošenja javnih sredstava. Faktor koji 
najviše utiče na funkcionalnost istog je povoljno kontrolno okruženje koje prvenstveno dolazi do izražaja 
kroz organizacionu strukturu, način rukovođenja i poštivanje postojećih zakonskih propisa.  

Privremenim Pravilnikom o unutrašnjoj organizaciji Ministarstva i njegovim izmjenama i dopunama, 
uređen je način rada i rukovođenja, kao i opis radnih mjesta za obavljanje poslova i zadataka. 
Sistematizovana su radna mjesta za 303 izvršioca, a na dan 31.12.2014. godine bilo je uposleno 258 
izvršilaca. Istim je uspostavljen Inspektorat sa 7 izvršilaca (popunjen sa 5 izvršilaca) kao posebna 
organizaciona jedinica sa uređenim nadležnostima da vrši inspekcijski nadzor nad provedbom Zakona o 
pravima branilaca i članova njihovih porodica, Zakona o posebnim pravima dobitnika ratnih priznanja i 

odlikovanja i članova njihovih porodica, Zakona o provođenju kontrole zakonitosti korištenja prava iz 
oblasti branilačko-invalidske zaštite i drugih federalnih propisa.  

U skladu sa Pravilnikom o internoj kontroli rukovodstvo je odgovorno za provođenje i nadgledanje 
specifičnih internih kontrola rada. Postupke nadgledanja zakonitosti provođenja pisanih internih kontrolnih 
postupaka i procedura obavlja Sekretar Ministarstva, svi rukovodeći državni službenici, interni revizori i 
kontrolor, odnosno ciljano formirana komisija. Kvalitet internih kontrola može se ocijeniti kroz periodične 
procjene i izvještaje rukovodioca, kako bi se osiguralo da su kontrole za koje su oni odgovorni prikladne i da 
funkcionišu kako je planirano. Primjenom postupaka procjene rizika nastoji se utvrditi podložnost 
određene funkcije ili djelatnosti na greške, nepravilnosti i neovlaštenu upotrebu. Navedenim Pravilnikom 
su za značajne procese rada utvrđeni interni kontrolni postupci, stepeni rizika (visok, srednji, nizak), te 
postupci nadgledanja.  

Provedenom revizijom utvrđeno je da interne kontrole ne funkcionišu u dijelu koji se odnosi na 
kadrovsku politiku, izvršenje postavljenih radnih zadataka i ocjenjivanje uposlenih.  Primjera radi navodimo 
neadekvatno postupanje menadžmenta kada je u pitanju izvršavanja postavljenih radnih zadataka 
državnog službenika - Stručnog savjetnika za informacione poslove i statistiku koji je između ostalog trebao 
da vrši obračun invalidnina korisnicima tih prava. Navedeni uposlenik je za svoj „rad“ u 2014. godini 
ocIjenjen sa ocjenom uspješan, a istovremeno za obavljanje poslova iz njegove nadležnosti angažovan je 
spoljni saradnik kojem je na osnovu ugovora o djelu isplaćeno u neto  iznosu 9.600 KM. Državni službenik 
postavljen na radnom mjestu - Stručnog savjetnika za upravne i opće poslove u sjedištu Ministarstva 
imenovan je za koordinatora federalnog ministra za provođenje Zakona o provođenju kontrole zakonitosti 
korištenja prava iz oblasti branilačko-invalidske zaštite i postavljen je u Tim za kontrolu zakonitosti 
korištenja prava iz oblasti branilačko - invalidske zaštite na osnovu čega je pored paušalnih naknada i 
naknada po učinku ostvario i nagrade u iznosu od 3.500 KM. Ovakvim načinom angažovanja uposlenika za 
obavljanje više poslova i zadataka postavlja se pitanje kvalitete i pravovremenosti obavljanja poslova iz 
nadležnosti utvrđenih Privremenim Pravilnikom o unutrašnjoj organizaciji. Isti službenik je 17.02.2014. 
godine unaprijeđen na radno mjesto Federalnog inspektora za upravni nadzor boračko-invalidske zaštite u 
Inspektoratu čime je istom osnovna plaća uvećana za 30 % kao dodatak za obavljanje poslova sa posebnim 
ovlaštenjima i uslovima rada.  

Pored nepravilnosti navedenih u ovom Izvještaju konstatovane su i druge nepravilnosti na koje je 
ukazano u Pismu menadžmentu. 

Interna revizija 
Privremenim Pravilnikom o unutrašnjoj organizaciji Ministarstva uspostavljen je Sektor za internu 

reviziju sa 4 izvršioca (Pomoćnik ministra-rukovodilac sektora, 2 Stručna savjetnika-interna revizora i Viši 
referent-operater za unos i obradu podataka), od kojih nije popunjeno radno mjesto Pomoćnik ministra-
rukovodilac sektora. Na osnovu Strateškog plana rada interne revizije za period 2014. – 2016. godine 
odobren je Godišnji plan rada interne revizije za 2014. godinu. Izvršena je revizija svih 6 planiranih 
poslovnih procesa i aktivnosti u Ministarstvu od strane uposlenika Sektora za internu reviziju: Naknade za 
ugovore o djelu i volontere, Kapitalni transfer „Nabavka putničkih automobila za RVI 100% I grupe“, Revizija 
blagajničkog poslovanja, Revizija mjesečnih isplata „Tekući transferi pojedincima za invalidnine“, Revizija 
sistema javnih nabavki u Ministarstvu i Revizija „Tekućih transfera neprofitnim organizacijama-udruge 
proistekle iz posljednjeg odbrambeno - oslobodilačkog rata“. U skladu sa Zakonom o internoj reviziji u 
javnom sektoru u FBiH sačinjen je Godišnji izvještaj interne revizije za 2014. godinu i dostavljen ministru i 
Centralnoj harmonizacijskoj jedinici Federalnog ministarstva finansija. Navedeno potvrđuje da je od strane 
internih revizora vršeno nadgledanje, praćenje i identifikovanje nepravilnosti i predlaganje mjera za 
njihovo otklanjanje. Međutim, ne može se potvrditi da su po nalazima i preporukama internih revizora 
poduzete sve potrebne aktivnosti od strane nadležnih sektora u cilju otklanjanja konstatovanih propusta 
i nepravilnosti, a naročito kod Tekućih transfera pojedincima za invalidnine imajući u vidu da isti u 2014. 
godini predstavljaju 95,98 % od ukupnog izvršenja rashoda i izdataka Ministarstva. 

Poboljšati funkcionisanje sistema internih kontrola u cilju otklanjanja utvrđenih nedostataka, kao i 
dosljedne primjene zakonskih i ostalih propisa, kao i internih akata Ministarstva. 

5. Obavljanje poslova iz nadležnosti Ministarstva 

5.1 Realizacija presuda Ustavnog suda Federacije BiH  

Uredbom o privremenom preuzimanju funkcija prijašnjeg Federalnog ministarstva odbrane iz oblasti 
vođenja evidencija i upravnog postupka o pripadnosti oružanim snagama i okolnostima stradavanja (V. 
broj: 52/07) koju je donijela Vlada Federacije BiH 01.02.2007. godine, dio poslova je privremeno dat u 
nadležnost ovog Ministarstva, a važit će do usvajanja izmjena i dopuna Zakona o federalnim ministarstvima 
i drugim tijelima federalne uprave. Nadležnosti ovog Ministarstva utvrđene su članom 13. Zakona o 
ministarstvima i drugim tijelima federalne uprave i istim nisu navedeni poslovi utvrđeni u pomenutoj 
Uredbi. Privremenim Pravilnikom o unutrašnjoj organizaciji Ministarstva od 21.01.2014. godine, na koji je 
Vlada FBiH dala svoju saglasnost, uređena je nadležnost Sektora za pitanja evidencija iz oblasti vojne 
obaveze. Presudom Ustavnog suda FBiH (broj U-22/12) od 18.12.2012. godine utvrđeno je da Uredba o 
privremenom preuzimanju dijela funkcija prijašnjeg Federalnog ministarstva odbrane iz oblasti vojnih 
evidencija nije u saglasnosti sa Ustavom Federacije BiH. Data je kao prijelazno rješenje mogućnost 
Parlamentu FBiH da u roku od šest mjeseci od dana objavljivanja navedene Presude u „Službenim 
novinama FBiH“ (do 13.08.2013. godine), zakonom reguliše materiju iz ove oblasti do kada se osporena 
Uredba može primjenjivati. Obzirom da u ostavljenom roku nisu usvojene izmjene i dopune Zakona o 
ministarstvima i drugim tijelima federalne uprave kako bi poslovi koji su navedenom Uredbom 
privremeno dati u nadležnost, postali poslovi iz redovne djelatnosti Ministarstva, Ustavni sud Federacije 
BiH je 12.11.2013. godine donio Rješenje kojim se utvrđuje da Presuda Ustavnog suda FBiH broj U-22/12 
koja se odnosi na utvrđivanje ustavnosti osporene Uredbe nije izvršena. Vlada FBiH je na sjednici od 
20.06.2013. godine utvrdila Prijedlog Zakona o izmjenama i dopunama Zakona o federalnim ministarstvima 
i drugim tijelima federalne uprave i radi razmatranja i usvajanja po skraćenom postupku isti proslijedila 
Parlamentu FBiH a koji nije usvojen do kraja budžetske 2014. godine. Također, Vlada FBiH je, da bi se 
obavljale navedene aktivnosti do donošenja zakonskog akta, donijela Uredbu o privremenom preuzimanju 
dijela funkcija prijašnjeg Federalnog ministarstva odbrane iz oblasti vojnih evidencija koja se trebala 
primjenjivati od 14.08.2013. godine i važiti do usvajanja izmjena i dopuna Zakona o ministarstvima i drugim 
tijelima federalne uprave. Ustavni sud FBiH je odlučujući o zahtjevu Predsjednika FBiH za utvrđivanje 
ustavnosti navedene Uredbe donio Presudu (U-52/13) kojom se utvrđuje da Uredba o privremenom 
preuzimanju dijela funkcija prijašnjeg Federalnog ministarstva odbrane iz oblasti vojnih evidencija 
(„Službene novine FBiH“, broj 67/13) nije u saglasnosti sa Ustavom FBiH. Istom Presudom je kao prijelazno 
rješenje data mogućnost Parlamentu FBiH da u roku od tri mjeseca od dana objavljivanja ove Presude u 
„Službenim novinama FBiH“ (do 07.06.2014. godine), zakonom reguliše materiju iz ove oblasti do kada se 
osporena Uredba može primjenjivati. Po navedenoj Presudi nije postupljeno obzirom da do kraja 2014. 
godine nije donešen Zakon o izmjenama i dopunama Zakona o federalnim ministarstvima i drugim tijelima 
federalne uprave, kojim bi se u nadležnost Ministarstva stavila i oblast vojnih evidencija.  

Uzimajući u obzir naprijed navedeno ne može se potvrditi da su i pored poduzimanja aktivnosti od 
strane Ministarstva, ostali nadležni organi i institucije poduzeli adekvatne mjere na zakonskom 
regulisanju obavljanja poslova koji su privremeno dati u nadležnost ovom Ministarstvu. 

Potrebno je nastaviti aktivnosti sa ostalim organima i institucijama na zakonskom regulisanju 
nadležnosti vezano za poslove evidencija iz oblasti vojne obaveze, koje je Ministarstvo privremeno 
preuzelo na osnovu Uredbe o privremenom preuzimanju dijela funkcija prijašnjeg Federalnog 
ministarstva odbrane iz oblasti vojnih evidencija. 

Presudom Ustavnog suda FBiH broj U-11/12 utvrđeno je da član 1. Zakona o izmjenama i dopunama 
Zakona o posebnim pravima dobitnika ratnih priznanja i odlikovanja i članova njihovih porodica nije u 
saglasnosti sa Ustavom FBiH. Osporenim članom navedenog Zakona uveden je prihodovni cenzus kao uslov 
za ostvarivanje novčanih primanja koji povrijeđuje odredbu člana II.A.2.(1) Ustava FBiH. Ministarstvo je 
dostavilo Vladi FBiH Informaciju o izvršenju navedene Presude Ustavnog suda FBiH, koja je donijela 
Zaključak (V. broj 597/2013) 01.07.2013. godine kojim je naloženo Ministarstvu da u što kraćem periodu 
izradi Izmjene Zakona o pravima dobitnika ratnih priznanja i odlikovanja i članova njihovih porodica u 

skladu sa navedenom Presudom. Do okončanja revizije finansijskih izvještaja za 2014. godinu nije donesen 
Zakon o Izmjenama i dopunama navedenog Zakona.  

Potrebno je nastaviti aktivnosti na praćenju donošenja Izmjena Zakona o pravima dobitnika ratnih 
priznanja i odlikovanja i članova njihovih porodica. 

5.2 Implementacija zakona o prijevremenom povoljnijem penzionisanju branilaca odbrambeno-
oslobodilačkog rata 

Zakonom o prijevremenom povoljnijem penzionisanju branilaca odbrambeno-oslobodilačkog rata 
(„Službene novine FBiH“ broj 41/13) u članu 11. propisano je da je ovo Ministarstvo dužno provesti 
kontrolu zakonitosti korisnika prava kojima su izdata privremena rješenja u roku od 120 dana od dana 
stupanja na snagu istog, tj. do 29.09.2013. godine, a što Ministarstvo nije učinilo. U 2013. i 2014. godini 
izvršena je svega 2.461 kontrola zakonitosti korisnika po Uredbama I, II i III. Također, članom 12. istog 
Zakona propisano je da će Federalni zavod za penzijsko i invalidsko osiguranje korisnicima prava na 
povoljniju penziju koji propuste dostaviti potrebnu dokumentaciju ili se utvrdi da ne posjeduju validnu 
dokumentaciju, donijeti rješenje o prestanku prava na penziju do okončanja kontrole zakonitosti u skladu 
sa Zakonom o provođenju kontrole zakonitosti korištenja prava iz oblasti branilačko-invalidske zaštite koja 
mora biti okončana u roku od 120 dana od dana stupanja na snagu ovog Zakona. Imajući u vidu da se za 
isplatu penzija za korisnike prava po Zakonu o prijevremenom povoljnijem penzionisanju branilaca 
odbrambeno-oslobodilačkog rata sredstva osiguravaju u omjeru od 50 % iz Budžeta FBiH sve dok 
korisnik penzije ne ispuni uslove za starosnu penziju prema Zakonu o penzijskom i invalidskom 
osiguranju, ne može se potvrditi da je Ministarstvo poduzelo potrebne aktivnosti kako bi izvršilo obaveze 
koju su mu date u nadležnost naprijed navedenim Zakonom.  

Potrebno je u skladu sa Zakonom prijevremenom povoljnijem penzionisanju branilaca odbrambeno-
oslobodilačkog rata izvršiti kontrolu zakonitosti korisnika prava kojima su izdata privremena 
rješenja. 

5.3 Uspostava jedinstvenog registra korisnika gotovinskih naknada na koje se ne uplaćuju 
doprinosi 

Zakon o jedinstvenom uređivanju prava na gotovinsku naknadu pojedincima u FBiH usvojen je 
početkom 2010. godine i istim je osim općih pravila i načela za utvrđivanje prava na gotovinske naknade 
pojedincima koje se isplaćuju na teret Budžeta FBiH, budžeta kantona, općina, gradova i izvanbudžetskih 
fondova, utvrđena obaveza uspostavljanja jedinstvene elektronske baze podataka o tim naknadama, način 
prikupljanja podataka, način izvještavanja o isplaćenim naknadama, te prava i način korištenja podataka o 
priznatim i isplaćenim gotovinskim naknadama pojedincima. Za provođenje navedenog Zakona zaduženi 
su ovo Ministarstvo i Federalno ministarstvo rada i socijalne politike, koji su bili obavezni da u roku od 
četiri mjeseca od usvajanja istog izrade Pravilnik o jedinstvenom vođenju baza podataka gotovinskih 
naknada u FBiH. Donesen je Pravilnik o uspostavi Jedinstvene baze podataka gotovinskih naknada 
pojedincima u FBiH u 2012. godini (novi u 2013. godini) na koje je Vlada FBiH dala saglasnost, ali nisu 
poduzimane aktivnosti na implementaciji istih. U 2013. i 2014. godini od strane navedenih ministarstava uz 
saglasnost Vlade FBiH poduzimane su aktivnosti na donošenju Zakona o jedinstvenom registru korisnika 
gotovinskih naknada na koje se ne uplaćuju doprinosi, koji je u parlamentarnoj proceduri. Uzimajući u obzir 
naprijed navedeno ne može se potvrditi da su nadležna ministarstva poduzimala adekvatne aktivnosti 
kako bi se ispoštovale odredbe utvrđene naprijed navedenim zakonom u cilju uspostave Jedinstvenog 
registra korisnika gotovinskih naknada na koje se ne uplaćuju doprinosi. 

U skladu sa Zakonom o jedinstvenom uređivanju prava na gotovinsku naknadu pojedincima u FBiH u 
saradnji sa Federalnim ministarstvom rada i socijalne politike poduzeti aktivnosti na donošenju 
odgovarajućeg provedbenog akta i uspostavi Jedinstvenog registra korisnika gotovinskih naknada 
na koje se ne uplaćuju doprinosi. 

6. Budžet i izvještavanje 

Budžet Ministarstva za 2014. godinu, iznosio je 349.385.790 KM, donesen je od strane Parlamenta 
FBiH dana 05. i 06.12.2013. godine („Službene novine FBiH“ broj 99/13), nakon čega je Izmjenama i 
dopunama Budžeta FBiH za 2014. godinu smanjen na iznos od 349.171.717 KM („Službene novine FBiH“ 
broj 45/14 i 66/14). 

Godišnji finansijski izvještaj o izvršenju Budžeta FBiH za period od 01.01. do 31.12.2014. godine, 
sačinjen je od strane Ministarstva, potpisan od strane ovlaštenih osoba, ovjeren pečatima i u zakonskom 
roku dostavljen nadležnim institucijama. 

7. Izvršenje budžeta 

7.1 Rashodi, izdaci i finansiranje 

U finansijskim izvještajima ukupno ostvareni rashodi i izdaci u 2014. godini, iskazani su u iznosu od 
344.671.351 KM, što je u odnosu na odobrena sredstva od 350.235.559 KM (sa uključenim 
preraspodjelama i tekućom rezervom Vlade FBiH) manje za 5.564.208 KM ili 1,59%. Nerealizovani iznos 
sredstava u najvećem dijelu se odnosi na tekuće transfere pojedincima u iznosu od 5.327.431 KM.  

U odnosu na odobreni budžet (349.171.717 KM), operativni budžet je veći za 1.063.842 KM. Budžet je 
uvećan za 1.084.000 KM iz sredstava tekuće rezerve (po odlukama Vlade FBiH) i to na poziciji: kapitalnih 
transfera (500.000 KM), tekućih transfera drugim nivoima vlasti (200.000 KM), nabavke opreme (170.000 
KM), tekućih transfera neprofitnim organizacijama (173.000 KM) i tekuće održavanje (31.000 KM), a 
smanjen je od strane Ministarstva finansija za 20.157 KM. 

Struktura rashoda i izdataka je sljedeća: tekući transferi 95,98% (330.796.066 KM), primanja zaposlenih 
2,28% (7.861.631 KM), izdaci za materijal, sitni inventar i usluge 1,11% (3.826.143 KM), kapitalni transferi 
0,57% (1.978.600 KM) i nabavka stalnih sredstava 0,06% (208.910 KM). 

Pregled izvršenja budžeta dat je u Prilogu IV Finansijski izvještaji. 

7.1.1 Izdaci za materijal, sitni inventar i usluge 

Izdaci za materijal, sitan inventar i usluge iskazani su 3.826.144 KM, što predstavlja 1,11% ukupnih 
rashoda i izdataka Ministarstva. U odnosu na prethodnu godinu kada su bili 3.634.887 KM manji su za 
191.257 KM ili 1,06%.  

Strukturu navedenih izdataka čine: ugovorene usluge 3.046.836 KM (79,63%) u okviru kojih se najveći 
dio (2.799.990 KM ili 91,9%) odnosi na troškove provođenja revizije iz branilačko – invalidske zaštite, 
izdaci za komunalne usluge 271.896 KM (7,11%), izdaci za energiju 134.960 KM (3,53%), izdaci za tekuće 
održavanje 120.995 KM (3,16%), izdaci za usluge prevoza i goriva 83.388 KM (2,18%), izdaci za nabavku 
materijala i sitnog inventara 68.583 KM (1,79%), unajmljivanje imovine i opreme 47.419 KM (1,24%), putni 
troškovi 31.554 KM (0,82%) i izdaci za osiguranje i bankarske usluge 20.513 KM (0,54%). 

Obzirom da se troškovi provođenja revizije iz branilačko- invalidske zaštite odnose na putne 
troškove, izdatke za gorivo, troškove održavanja vozila, nabavku auto guma i kancelarijskog materijala, 
nagrade uposlenim i nabavku opreme, isti nisu, u skladu sa Uredbom o računovodstvu budžeta u FBiH, 
iskazani na odgovarajućim pozicijama izdataka. Zbog naprijed navedenog ne može se potvrditi istinit i 
tačan prikaz pojedinačnih pozicija izdataka za materijal, sitan inventar i usluge u Glavnoj knjizi trezora i 
finansijskim izvještajima Ministarstva za 2014. godinu.  

Potrebno je, u skladu sa Pravilnikom o knjigovodstvu budžeta u FBiH i Kontnim planom, finansijske 
promjene odnosno transakcije u budžetu evidentirati i iskazivati na odgovarajućim kontima.  

Izdaci za naknade za rad u komisijama iskazani su u neto iznosu od 54.862 KM i u odnosu na 
prethodnu godinu kada su iznosili 49.944 KM veći su za 4.918 KM ili 9,85%. Značajan dio izdataka odnosi se 
na isplate za rad u komisijama za provođenje postupaka javnih nabavki 34.036 KM (više komisija), redovan 
godišnji popis ukupno 6.142 KM (centralna popisna komisija 2.362 KM; komisija za popis stalnih sredstava i 

sitnog inventara 2.362 KM i komisija za popis novčanih sredstava, obaveza i potraživanja 1.418 KM), prijem 
uposlenika i volontera 3.648 KM (više komisija) i vođenje disciplinskih postupaka 4.637 KM.  

Komisijama za provođenje procedura javnih nabavki u 2014. godini ukupno je isplaćeno 34.036 KM ili 
62% ovih izdataka. U okviru ovih izdataka na komisiju za javne nabavke za 2014. godinu koja je provela 9 
postupaka odnosi se 20.260 KM (postupci nabavke kancelarijskog materijala, tonera, goriva, održavanja 
vozila i zgrada, nabavke auto guma, osiguranje lica i imovine, adaptacija prostora i sl.); za rad u dvije 
komisije koje su provele postupke nabavke vozila za RVI 100 % I grupa isplaćeno je 9.053 KM i za komisiju 
za nabavku vozila za potrebe Ministarstva 4.723 KM. Smatramo da isplata naknade za svaki predmet 
pojedinačno ne doprinosi racionalnom trošenju budžetskih sredstava. Posebno ističemo da se u 
komisijama pojavljuju iste osobe, gdje su pojedinci ostvarili ukupnu naknadu po osnovu učešća u radu 
komisija u rasponu od 3.200 do 5.400 KM. Iako su komisije za redovan godišnji popis, javne nabavke, 
provođenje disciplinskih postupaka i prijem uposlenika formirane u skladu sa Uredbom o načinu 
osnivanja i utvrđivanju visine naknade za rad radnih tijela osnovanih od strane Vlade FBiH i rukovodilaca 
Federalnih organa državne službe, smatramo da isplate za rad u komisijama nisu opravdane jer se 
odnose na obavljanje poslova koji su u nadležnosti Ministarstva. 

Potrebno je preispitati opravdanost isplata za rad u komisijama. 

7.1.1.1 Troškovi provođenja revizije iz oblasti boračko-invalidske zaštite u FBiH 

Ukupni troškovi provođenja revizije iz oblasti branilačko – invalidske zaštite u FBiH iskazani su u 
iznosu od 2.799.990 KM. U odnosu na sredstva odobrena operativnim budžetom u iznosu od 2.800.000 KM 
izvršenje je 100 %. U dosadašnjem periodu implementacije Zakona o provođenju kontrole zakonitosti 
korištenja prava iz oblasti branilačko - invalidske zaštite utrošeno je ukupno 11.004.804 KM, a izdaci se 
odnose na 2010. godinu (534 842 KM), 2011. godinu (1.893.037 KM), 2012. godinu (2.719.051 KM, sa 
evidentiranim izdacima od 154.504 KM na drugim pozicijama), 2013. godinu (2.761.251 KM) i 2014. godinu 
(3.096.623 KM, od čega je 296.633 KM evidentirano na drugim pozicijama). Budžetom FBiH za 2014. 
godinu za ove namjene odobrena su sredstva u iznosu od 2.000.000 KM, a Izmjenama i dopunama istog 
iznos je uvećan na 2.800.000 KM. Struktura realizovanih izdataka za 2014. godinu iskazana je u slijedećoj 
tabeli: 

           KM 
R.  

br. 

Vrsta troška Planirano  

u 2014.god. 

Realizovano u 

2014.god. 

Realizovano u 

2013.god. 

Indeks 

4/5*100 

1 2 3 4 5 6 

1. Paušalne naknade i naknade po učinku  1.150.997 1.098.411 105 

2. Putni troškovi i troškovi noćenja  184.854 348.756 53 

3. Troškovi goriva  153.014 148.268 103 

4. Troškovi kancelarijskog materijala i opreme  132.103 104.666 126 

5. Troškovi održavanja vozila  64.111 78.964 81 

6. Troškovi edukacije revizijskih timova za kontrolu  51.346 21.710 236 

7. Ostale nespomenute usluge  64.433 22.315 289 

8. Troškovi adaptacije prostora  0 815 0 

9. Porezi i doprinosi za samostalnu djelatnost  246.556 247.282 100 

10. Izdaci za rad Instituta za medicinsko vještačenje  1.049.209 690.064 152 

            U K U P N O: 2.800.000 3.096.623 2.761.251 112 

Naprijed navedena sredstva utrošena su za realizaciju predmeta utvrđenih Dinamičkim planom 
realizacije Zakona o provođenju kontrole zakonitosti korištenja prava iz oblasti branilačko - invalidske 
zaštite za 2014. godinu, na koji je Vlada FBiH dala saglasnost Zaključkom V. broj: 191/2014.  

Podaci o realizaciji broja predmeta daju se u slijedećoj tabeli:  
                    Broj predmeta 

R. 

br. 

Faza 

revizije 
Opis faze revizije 

Dinamički 

plan revizije 

za 2014. god. 

Realizovano u 

2014. god 

Realizovano u 

2013. god. 

Indeks 

5/4*100 

1 2 3 4 5 6 7 

1. I Rad revizorskih timova za kontrolu 23.430 24.669 30.114 105 

2. 
II 

Ocjena kod Instituta za medicinsko 

vještačenje zdravstvenog stanja 

od 9.600 

do 12.000 

6.626 

 

4.463 

 

69 

 

3. III Upravno rješavanje do 12.000 14.970 10.255 125 

         Broj predmeta obrađenih u sve 3 faze revizije: cca 10.800 14.970 5.570 139 
 

Prema prezentiranim podacima u Informaciji o implementaciji Zakona o provođenju kontrole 
zakonitosti korištenja prava iz oblasti branilačko invalidske zaštite za 2014. godinu, koju je Vlada FBiH 
prihvatila Zaključkom (V. broj 50/2015) u 2014. godini u I fazi revizije (rad revizorskih timova za kontrolu) 
realizovano je 24.669 predmeta (105 %), u II fazi revizije (ocjena kod Instituta za medicinsko vještačenje 
zdravstvenog stanja) 6.626 predmeta (69 %), u III fazi revizije (upravno rješavanje) 14.970 predmeta (125 
%), što je ujedno i ukupan broj predmeta obrađen u sve tri faze revizije (139 % u odnosu na Dinamički 
plan revizije). Međutim, prema podacima navedenim u Godišnjem izvještaju o radu Ministarstva za 
2014. godinu ljekarske komisije Instituta za medicinsko vještačenje zdravstvenog stanja obradile su 
ukupno 6.885 predmeta u kojima su dati odgovarajući nalazi i mišljenja, dok je u dostavljenom 
Godišnjem izvještaju Instituta za medicinsko vještačenje zdravstvenog stanja o izvršenim medicinskim 
vještačenjima za potrebe Ministarstva u 2014. godini po Zakonu o provođenju kontrole zakonitosti 
korištenja prava iz oblasti branilačko - invalidske zaštite završeno 7.995 medicinskih vještačenja. 
Navedeni izvještaj nije razmatran i usvojen od strane Vlade FBiH do okončanja revizije finansijskih 
izvještaja Ministarstva za 2014. godinu. Zbog naprijed navedenih neusaglašenih podataka u 3 različita 
akta ne može se potvrditi da su od strane Ministarstva poduzete adekvatne aktivnosti kako bi se izvršilo 
usaglašavanje podataka o stvarnom broju završenih predmeta u II fazi revizije, koji se inače izvršava sa 
najmanjim ostvarenjem u odnosu na Dinamički plan revizije i predstavlja limitirajući faktor u ovom 
procesu. 

U zahtjevu za odobravanje sredstava za realizaciju navedenih aktivnosti, kao ni u budžetskom zahtjevu 
pored iznosa traženih sredstava nije navedena vrsta izdataka sa iznosom potrebnih sredstava za realizaciju 
istog. Odobravanjem sredstava na ovakav način, nisu stvoreni preduslovi za praćenje namjenskog utroška a 
ostavljena je mogućnost rukovodiocu institucije da sam utvrđuje namjenu istih. Takođe, ne može se 
potvrditi da su prilikom odobravanja sredstava, za provođenje revizije, na ovakav način ispoštovane sve 
zakonom utvrđene odredbe obzirom da su u strukturi odobrenih sredstava na poziciji ugovorenih usluga 
odobreni, odnosno iskazani i izdaci koji se odnose na obavljanje aktivnosti iz nadležnosti Ministarstva a koji 
su se trebali odobriti odnosno iskazati, ukoliko je postojala potreba, na odgovarajućim pozicijama izdataka 
(putni troškovi, troškovi održavanja, nabavka stalnih sredstava...).  

Navedeno je imalo za posljedicu da se ne može potvrditi vrsta i iznos iskazanog troška u okviru 
provođenja revizije iz oblasti branilačko - invalidske zaštite u FBiH, da su u skladu sa Uredbom o 
računovodstvu budžeta u FBiH isti iskazani na odgovarajućim pozicijama izdataka, zbog čega se ne može 
potvrditi istinit i tačan prikaz dijela izdataka za materijal i usluge u Glavnoj knjizi trezora i finansijskim 
izvještajima Ministarstva za 2014. godinu u iznosu od 534.082 KM. 

Potrebno je da se planiranje i realizacija sredstava za provođenje aktivnosti revizije iz oblasti 
boračko-invalidske zaštite u FBiH vrši na osnovu prethodno utvrđenih potreba po vrsti i iznosu 
izdataka kako bi se u skladu sa istim u budžetu Ministarstva planirala sredstva i pratio namjenski 
utrošak istih. 

Potrebno je da se u skladu sa Uredbom o računovodstvu budžeta u FBiH finansijske promjene 
odnosno transakcije u budžetu u Glavnoj knjizi trezora i finansijskim izvještajima Ministarstva 
evidentiraju i iskazuju na odgovarajućim kontima.  

Zakonom o provođenju kontrole zakonitosti korištenja prava iz oblasti branilačko -invalidske zaštite 
(„Službene novine FBiH“ broj 82/09) uređene su faze revizije, imenovanje i nadležnost timova za reviziju, 
postupak revizije rješenja, koordinacija i izvještavanje. U cilju realizacije navedenog Zakona Vlada FBiH je 
donijela Odluku o osiguranju kadrovskih i materijalnih pretpostavki za izvršenje Zakona o provođenju 
kontrole zakonitosti korištenja prava iz oblasti branilačko - invalidske zaštite („Službene novine FBiH“ broj 
44/12, 94/13 i 80/14). U skladu sa članom 10. Zakona o provođenju kontrole zakonitosti korištenja prava iz 
oblasti branilačko-invalidske zaštite definisano je da Revizorski tim za koordinaciju imenuje Predsjednik 

FBiH, uz konsultacije sa dopredsjednicima FBiH na usaglašen prijedlog federalnog ministra, kantonalnih 
ministara i direktora uprava za pitanja boraca i invalida odbrambeno-oslobodilačkog rata, poštujući 
nacionalni paritet i potpunu transparentnost u radu timova. Isti je u obavezi da vrši koordinaciju, nadzor i 
praćenje revizorskih timova za kontrolu. Predsjednik FBiH je donio Odluku o imenovanju revizorskog tima 
za koordinaciju 13.06.2011. godine, kao i Odluku o razrješenju članova Revizorskog tima za koordinaciju, 
(11.04.2012. godine) kojom njihova funkcija prestaje sa danom stupanja ove Odluke na snagu. Presudom 
Ustavnog suda FBiH broj U-24/12 se utvrđuje da je federalni ministar za pitanja boraca i invalida 
odbrambeno-oslobodilačkog rata u obavezi postupati po Odluci o razrješenju članova Revizorskog tima za 
koordinaciju koju je donio Predsjednik FBiH, dok Ustavni sud FBiH ne odluči drugačije. Nakon toga, Ustavni 
sud FBiH je 21.10.2014. godine donio Presudu broj U-33/13 kojom se utvrđuje da Predsjednik FBiH nije 
imao ustavno ni zakonsko ovlaštenje da donese Odluku o razrješenju članova Revizorskog tima za 
koordinaciju čime je povrijeđeno pravo Premijera FBiH u izvršavanju federalnih zakona. Revizorski tim za 
koordinaciju je nastavio raditi tokom 2014. godine u smanjenom sastavu (umjesto 8 osoba sa 5 osoba) i 
istom je, po naredbi ministra, izvršen obračun naknada za rad u razdoblju I-XII 2014. godine u neto iznosu 
od 36.000 KM (bruto 42.514 KM).  

Dom naroda Parlamenta FBiH je na 21. vanrednoj sjednici 05.06.2014. godine donio Zaključak da se u 
roku od 30 dana formira Revizorski tim za koordinaciju, međutim nije prezentirana dokumentacija da je 
Ministarstvo tokom 2014. godine poduzimalo aktivnosti kako bi se izvršilo imenovanje novog Tima za 
koordinaciju u skladu sa Zakonom o provođenju kontrole zakonitosti korištenja prava iz oblasti branilačko-
invalidske zaštite. Ukazujemo da je navedenim Zakonom i Poslovnikom o radu Revizorskog tima za 
koordinaciju predviđeno da isti vrši koordinaciju, nadzor nad radom revizorskih timova za kontrolu, 
odnosno vrši kontrolu izvršene revizije i ocjenu zakonitosti. U skladu sa navedenim Zakonom i Poslovnikom 
o formiranju i radu Revizorskih timova za kontrolu i Revizorskog tima za koordinaciju, Predsjednik FBiH je 
29.05.2015. godine donio Odluku o imenovanju Revizorskog tima za koordinaciju u punom sastavu od 8 
članova. 

Navedenim Zakonom je definisano (čl. 6. st. 2.) da će Revizorske timove za kontrolu imenovati 
federalni ministar na zajednički prijedlog kantonalnog ministra, odnosno direktora uprave za pitanja boraca 
i na prijedlog koordinacije udruženja branilačkih populacija. Uvidom u prezentiranu dokumentaciju nije se 
moglo potvrditi da je određeni broj članova Revizorskih timova za kontrolu tokom 2014. godine imenovan 
u skladu sa navedenim Zakonom, obzirom da je dostavljena samo saglasnost za imenovanje od strane 
Udruge umirovljenika i demobiliziranih branitelja HVO FBiH, a bez zajedničkog prijedloga kantonalnog 
ministra i bez prijedloga koordinacije udruženja branilačkih populacija, kako je predviđeno navedenim 
Zakonom. 

Potrebno je poduzeti aktivnosti na imenovanju revizorskih timova za kontrolu u skladu sa Zakonom o 
provođenju kontrole zakonitosti korištenja prava iz oblasti branilačko-invalidske zaštite, kako bi se 
aktivnosti revizije provodile u skladu sa zakonskim i ostalim propisima. 

Troškove provođenja kontrole zakonitosti korištenja prava iz oblasti boračko – invalidske zaštite u 
2014. godini ostvarene u iznosu od 3.096.623 KM čine: paušalne naknade i naknade po učinku po osnovu 
provođenja zakonske kontrole a iskazani su u iznosu od 1.150.997 KM, (čiju strukturu čine troškovi po 
osnovu zaključenih ugovora o djelu 529.139 KM, volonterski ugovori 93.566 KM, neto naknade za rad 
Revizorskih timova za kontrolu i Revizorskog tima za koordinaciju od 440.192 KM, troškovi nagrada 
Revizorskim timovima i uposlenicima Ministarstva 88.100 KM); troškovi rada ljekarske komisije Instituta za 
medicinsko vještačenje zdravstvenog stanja za potrebe provođenja zakonske revizije 1.049.209 KM; putni 
troškovi i troškovi noćenja 184.854 KM; troškovi goriva 153.014 KM; troškovi održavanja vozila 64.111 KM; 
troškovi kancelarijskog materijala i opreme za Revizorske timove 132.103 KM; porezi i doprinosi za 
samostalnu djelatnost i povremeni rad 246.556 KM; troškovi edukacije Revizorskih timova 51.346 KM i 
ostale nespomenute usluge 64.433 KM. Izvršenim uvidom u prezentiranu dokumentaciju, na bazi 
odabranog uzorka, za obračun i isplatu novčane (paušalne) naknade revizorskim timovima za kontrolu 
konstatovano je da u pojedinim slučajevima obračun i isplata novčane naknade nije izvršena u skladu sa 
Odlukom Vlade FBiH o osiguranju kadrovskih i materijalnih pretpostavki za izvršenje Zakona o 
provođenju kontrole zakonitosti korištenja prava iz oblasti branilačko - invalidske zaštite, obzirom da su 

izvršene isplate novčanih naknada (paušala) a da nije završena provjera potrebnog broja predmeta, 
odnosno da je postupak provjere okončan u skladu sa navedenom Odlukom. 

Potrebno je obračun i isplatu novčanih (paušalnih) naknada revizorskim timovima za kontrolu vršiti u 
skladu sa Odlukom Vlade FBiH o osiguranju kadrovskih i materijalnih pretpostavki za izvršenje 
Zakona o provođenju kontrole zakonitosti korištenja prava iz oblasti branilačko - invalidske zaštite, 
samo za broj predmeta za koje je postupak provjere okončan. 

Izdaci za rad Instituta za medicinsko vještačenje zdravstvenog stanja ostvareni su u iznosu od 
1.049.209 KM. Ugovorom o obavljanju poslova medicinskog vještačenja zdravstvenog stanja u postupku za 
ostvarivanje prava iz oblasti boračko – invalidske zaštite zaključenim sa Institutom za medicinsko 
vještačenje zdravstvenog stanja (11.05.2012. godine) predviđeno je (član 4.) da će Institut poslove u 
prvostepenom, drugostepenom postupku i postupku medicinskog vještačenja u kućnoj posjeti obaviti u 
roku od 30 dana od dana prijema zahtjeva. Uvidom u priložene spiskove uz fakture za izvršene poslove 
medicinskog vještačenja konstatovan je značajan broj predmeta koji nisu završeni u ugovorenom roku, 
odnosno evidentno je kašnjenje u izvršavanju poslova medicinskog vještačenja i po nekoliko mjeseci. 
Neblagovremeno izvršavanje poslova od strane Instituta za medicinsko vještačenje zdravstvenog stanja, 
kao i neadekvatno praćenje dinamike od strane Ministarstva, odrazilo se na prekoračenje odobrenih 
izdataka tako da je Institut u periodu I-IX 2014. godine ispostavio fakture u vrijednosti od svega 333.730 KM 
a u periodu X-XII 2014. godine 715.480 KM, čime je došlo do prekoračenja raspoloživih sredstava za ove 
namjene za 296.633 KM. Zbog nedostatka raspoloživih sredstava za ove namjene navedeni iznos za 3 
fakture evidentiran je na drugim pozicijama (tekući transferi 207.133 KM i ostale usluge 89.500 KM) što 
nije u skladu sa Zakonom o budžetima u FBiH kojim je u čl. 57. predviđeno da budžetski korisnici ne smiju 
stvarati obaveze iznad iznosa odobrenog operativnog budžeta, odnosno u čl. 6. navedenog Zakona 
predviđeno da „Budžetski korisnici mogu preuzeti obaveze na teret budžeta tekuće godine samo za 
namjene i do visine utvrđene u posebnom dijelu budžeta, ako su za to ispunjeni svi zakonom i dugim 
propisima utvrđeni uvjeti“. Naprijed navedeno evidentiranje izdataka imalo je za posljedicu da su u 
Glavnoj knjizi Trezora i finansijskim izvještajima Ministarstva za 2014. godini netačno iskazani 
(podcijenjeni) troškovi provođenja revizije za 296.633 KM a precijenjeni izdaci tekućih transfera i ostale 
usluge za isti iznos. 

Potrebno je poduzeti aktivnosti kao bi se od strane Instituta za medicinsko vještačenje zdravstvenog 
stanja postupilo u skladu sa odredbama ugovora o obavljanju poslova medicinskog vještačenja 
zdravstvenog stanja u postupku za ostvarivanje prava iz oblasti branilačko – invalidske zaštite i 
ocjene vojnog invaliditeta, posebno u dijelu izvršenja obaveze u ugovorenom roku, a u cilju 
blagovremenog rješavanja statusa korisnika prava. 

Potrebno je preuzimati obaveze na teret budžeta tekuće godine samo za namjene i do visine 
utvrđene u posebnom dijelu budžeta, ako su za to ispunjeni svi zakonom i dugim propisima utvrđeni 
uslovi. 

Nagrade Revizorskim timovima za kontrolu zakonitosti korištenja prava branilačko – invalidske 
zaštite i uposlenicima Ministarstva iskazane su u neto iznosu od 88.100 KM. Odlukom Vlade FBiH o 
osiguranju kadrovskih i materijalnih pretpostavki za izvršenje Zakona o provođenju kontrole zakonitosti 
korištenja prava iz oblasti boračko - invalidske zaštite utvrđene su kadrovske i materijalne pretpostavke za 
izvršenje navedenog Zakona, kao i to da Federalni ministar može nagraditi članove Revizorskog tima za 
kontrolu koji izvrši pregled najmanje 200 predmeta u kontinuitetu dva mjeseca. Odlukom je utvrđeno da 
ministar može nagraditi i uposlenika Ministarstva do 1.000 KM angažovanog na poslovima revizije za 
posebne rezultate postignute u provođenju Zakona o provođenju kontrole zakonitosti korištenja prava iz 
oblasti boračko – invalidske zaštite. Uvidom u dokumentaciju obračuna i isplate nagrade uposlenicima 
Ministarstva u ukupnom neto iznosu od 34.500 KM, konstatovali smo isplatu nagrada u pojedinačnim 
iznosima od 300 KM do 1.500 KM, a da se iz prezentirane dokumentacije nije moglo potvrditi na osnovu 
kojih kriterija je utvrđeno da su navedeni uposlenici na poslovima revizije ostvarili posebne rezultate, 
čime bi se potvrdila opravdanost i visina isplaćenih nagrada. Dio nagrada uposlenicima Ministarstva se 
dodjeljivao na osnovu člana 16. Općeg kolektivnog ugovora na teritoriji FBiH, po kome poslodavac može 

nagraditi i stimulisati zaposlenike povodom vjerskih, nacionalnih i državnih praznika, kao i po osnovu 
ostvarenih ušteda, racionalizacija i inovacija u procesu rada. Po osnovu naprijed navedenih propisa 
značajne iznose nagrada ostvario je veći broj uposlenika (glavni federalni inspektor 7.500 KM, federalni 
inspektor i šef Kabineta po 3.000 KM, savjetnici ministra po 1.500 i 1.000 KM, pomoćnici ministra po 
1.500 i 1.200 KM, vozači 1.500 i 1.000 KM, stručni savjetnik 1.500 KM, viši referent 1.400 KM).  

Potrebno je u skladu sa Odlukom Vlade FBiH o osiguranju kadrovskih i materijalnih pretpostavki za 
izvršenje Zakona o provođenju kontrole zakonitosti korištenja prava iz oblasti branilačko - invalidske 
zaštite vršiti obračun i isplatu nagrada uposlenicima Ministarstva. 

Izdaci za volonterski rad iskazani su u neto iznosu od 93.566 KM po osnovu zaključenih ugovora o 
volonterskom radu na period od godinu dana za 20 volontera u skladu sa zaključcima Vlade FBiH. Navedeni 
izdaci su evidentirani u okviru troškova provođenja revizije iz oblasti branilačko – invalidske zaštite u FBiH, 
iako su volonteri obavljali poslove i iz nadležnosti drugih sektora i Inspektorata. Imajući u vidu da 
Ministarstvo na predviđenoj poziciji za volonterski rad nije evidentiralo nastale izdatke, ne može se 
potvrditi da su nastali izdaci evidentirani na adekvatnoj poziciji u skladu sa zakonskim i ostalim 
propisima. 

Potrebno je izdatke nastale po osnovu zaključenih ugovora o volonterskom radu u skladu sa 
zakonskim i ostalim propisima evidentirati na predviđenoj poziciji izdataka za volonterski rad. 

Troškovi edukacije Revizorskih timova za kontrolu, Tima za koordinaciju i ostalih osoba vezanih za ovaj 
proces iskazani su u iznosu od 51.346 KM. Uvidom u dokumentaciju temeljem koje su vršena evidentiranja 
izdataka na teret 2014. godine, konstatovano je da se iznos od 5.000 KM odnosi na troškove edukacije iz 
2013. godine po fakturi Commo d.o.o. Kupres od 17.11.2013. godine, za koje je Sindikalna organizacija 
organizovala seminar i tražila sufinansiranje troškova, pa tako da se ne može potvrditi da je navedeni iznos 
od 5.000 KM nastao za izdatke iz 2014. godine. Navedeno evidentiranje izdataka nije u skladu sa 
računovodstvenim principom modificiranog nastanka događaja po kojem se rashodi i izdaci priznaju u 
obračunskom periodu u kojem je obaveza za plaćanje i nastala. Pored navedenog ne može se potvrditi ni 
opravdanost nastanka rashoda u iznosu od 11.953 KM iz 2014. godine nastalih po zahtjevu Sindikalne 
organizacije Ministarstva za organizovanje seminara iz nadležnosti Ministarstva obzirom da je Ministarstvo 
nadležno za realizaciju Zakona o provođenju kontrole zakonitosti korištenja prava iz oblasti BIZ-a, odnosno 
za organizovanje edukacije timova za reviziju, Tima za koordinaciju i ostalih osoba vezanih za ovaj proces. 
Imajući u vidu naprijed navedeno ne može se potvrditi osnovanost iskazanih troškova edukacije u iznosu 
od 16.953 KM. 

Potrebno je evidentiranje rashoda i izdataka vršiti u skladu sa računovodstvenim principom 
modificiranog nastanka događaja po kojem se rashodi i izdaci priznaju u obračunskom periodu u 
kojem je obaveza za plaćanje i nastala, a priznavanje rashoda vršiti samo za izmirivanje obaveza iz 
nadležnosti Ministarstva. 

Troškovi održavanja vozila za provođenje kontrole zakonitosti korištenja prava iz oblasti branilačko – 
invalidske zaštite iskazani su u iznosu od 64.111 KM. U okviru navedenog izdatka iznos od 5.887 KM se 
odnosi na račun SZR Autorad Bugojno za popravku oštećenog službenog putničkog automobila 
Ministarstva (Audi A4). Iako je Ministarstvo sa odabranim najpovoljnijim dobavljačem u Sarajevu imalo 
zaključen ugovor za nabavku usluga autoservisa i opravke motornih vozila, te nabavka potrošnog materijala 
i rezervnih dijelova (između ostalih i za Audi), opravka je izvršena kod drugog dobavljača zaključivanjem 
direktnog sporazuma. Vozilo je oštećeno u Širokom Brijegu 20.11.2014.g. kada ga je (prema službenoj 
zabilješci vozača) oštetio kamion za vrijeme preuzimanja dokumentacije branitelja za potrebe provođenje 
revizije. Obzirom da o nastalom oštećenju vozila nije sačinjen zapisnik o uviđaju od strane Policijske uprave, 
nije se mogla ostvariti naknada nastale štete na vozilu od osiguravajućeg društva, iako je vozilo bilo kasko 
osigurano. Zbog naprijed navedenog ne može se potvrditi osnovanost nastalih izdataka za opravku 
službenog putničkog automobila u iznosu od 5.887 KM na teret Budžeta FBiH za 2014. godinu, kao ni 
poštivanje već zaključenog ugovora sa najpovoljnijim ponuđačem u skladu sa Zakonom o javnim 
nabavkama BiH. Pored naprijed navedenog u okviru troškova održavanja vozila evidentirani su i izdaci za 
nabavku najmanje 51 auto gume za vozila koja se koriste u procesu revizije u iznosu od najmanje 12.635 

KM, koje u skladu sa važećim propisima nisu evidentirane na poziciji auto guma u upotrebi niti su iste 
popisane na dan 31.12.2014. godine. 

Potrebno je u slučaju nastanka oštećenja službenih putničkih automobila sačinjavati zapisnike o 
uviđaju čime bi se ostvarilo pravo na naknadu nastale štete od osiguravajućeg društva, a popravku 
vozila vršiti kod dobavljača sa kojim je zaključen ugovor u skladu sa Zakonom o javnim nabavkama 
BiH. 

Ostale nespomenute usluge za provođenje kontrole zakonitosti korištenja prava iz oblasti branilačko – 
invalidske zaštite iskazane su u iznosu od 64.433 KM. Izvršenim uvidom u prezentiranu dokumentaciju 
konstatovano je da se dio izdataka od najmanje 12.542 KM odnosi na račune više ugostiteljskih objekata za 
smještaj i konzumaciju hrane i pića za vrijeme održavanja raznih radno-konsultativnih sastanaka i seminara 
sa učesnicima implementacije Zakona o provođenju kontrole zakonitosti korištenja prava iz oblasti 
branilačko-invalidske zaštite, kao i sa predstavnicima udruženja boračkih populacija (pojedinačni računi sa 
manjim iznosima do 2.264 KM); zatim za restoranske i smještajne usluge po fakturi RMU d.d. Banovići, 
Hotel „Zlaća“ (1.000 KM) naslovljenoj na Samostalni sindikat državnih službenika i namještenika u organima 
državne službe u sudskoj vlasti i javnim ustanovama u FBiH, Sindikalna organizacija Ministarstva, Sindikalni 
odbor; zatim za prevoz 200 RVI i demobilisanih boraca sa područja Bosanske Krajine u Travnik i nazad 
(1.404 KM). Obzirom da Odlukom Vlade FBiH o osiguranju kadrovskih i materijalnih pretpostavki za 
izvršenje Zakona o provođenju kontrole zakonitosti korištenja prava iz oblasti branilačko-invalidske zaštite 
(„Službene novine FBiH“ br. 44/12, 94/13 i 80/14) nisu predviđeni izdaci za ostale nespomenute usluge, 
pa time ni za izdatke za smještaj i reprezentaciju (konzumaciju jela i pića), prevoz RVI i demobilisanih 
boraca, niti za finansiranje sindikalne organizacije Ministarstva, ne može se potvrditi da su nastali izdaci 
u iznosu od najmanje 12.542 KM odobreni navedenom Odlukom Vlade FBiH. 

Potrebno je, u skladu sa Odlukom Vlade FBiH o osiguranju kadrovskih i materijalnih pretpostavki za 
izvršenje Zakona o provođenju kontrole zakonitosti korištenja prava iz oblasti branilačko-invalidske 
zaštite, odobrena sredstva iz budžeta koristiti samo za predviđene namjene. 

7.1.2 Tekući transferi i drugi tekući rashodi 

Tekući transferi iskazani su u iznosu od 330.796.066 KM i čine 95,98% ukupnih rashoda, a odnose se 
na transfere: pojedincima 328.914.368 KM, neprofitnim organizacijama 1.681.698 KM i drugim nivoima 
vlasti 200.000 KM. 

Pregled planiranja i realizacije tekućih transfera daje se u slijedećoj tabeli: 
               KM 
R. 

br. Naziv transfera 

Odobrena 

sredstva za 

2014.god. 

Realizacija 

sredstava za 

2014. god. 

Realizacija 

sredstava za 

2013. god. 

Izvr-

šenje 

(%)  

1 2 3 4 5 6 (4/3) 

1. Transfer pojedincima - za invalidnine 306.150.000 302.955.054 307.834.789 98,96 

2. Transfer pojedincima za implementaciju Zakona o 

posebnim pravima dobitnika ratnih priznanja  17.591.800 16.167.696 14.311.495 

 

91,90 

3. Transfer isplata razlika sredstava lične i porodične 

invalidnine za period od 01.01. do 31.07.2009. god. 8.733.333 8.081.015 8.004.936 

 

92,53 

4. Transfer isplata razlike za naknadu dobitnicima ratnih 

priznanja i članovima njihovih porodica za period 

01.01. do 31.07.2009. godine 466.667 410.603 447.330 

 

 

87,99 

5. Transfer neprofitnim organizacijama - za podršku 

fondaciji za stambeno zbrinjavanje RVI i boračke 

populacije 675.702 675.702 675.702 

 

 

100,0 

6. Transfer pojedincima - za pomoć u liječenju boraca 1.300.000 1.300.000 800.000 100,0 

7. Transfer neprofitnim organizacijama temeljna 

udruženja proistekla iz posljednjeg odbr. oslob. rata  360.000 360.000 360.000 

 

100,0 

8. Transfer za obilježavanje značajnih datuma  253.000 253.000 250.000 100,0 

9. Transfer za sufinansiranje izgradnje spomen obilježja, 

uređivanje mezarja i groblja 100.000 98.000 63.000 

 

98,00 

10. Transfer za sufinansiranje troškova sahrana i dženaza 

pripadnika braniteljske populacije  125.000 124.996 125.000 100,0 

11. Transfer neprofitnim organizacijama - Tekuća rezerva 

Vlade FBiH 170.000 170.000 100.0000 100,0 

12. Transfer drugim nivoima vlasti - Tekuća rezerva 

Vlade FBiH 200.000 200.000 0 100,0 

13. Jednokratna novčana podrška pripadnika OSBIH -

Tekuća rezerva Vlade FBiH 0 0 1.401.200 0 

Ukupan iznos: 336.125.501 330.796.066 334.373.452 98,41 
 

Transfer pojedincima - za invalidnine iskazan je u iznosu od 302.955.054 KM, što u odnosu na 
odobrena sredstva predstavlja izvršenje od 99,96%. Ukupno odobrena sredstva Budžetom FBiH za 2014. 
godinu za realizaciju navedenog transfera su 306.150.000 KM, dok su i operativnim budžetom odobrena u 
istom iznosu. Prema prezentiranoj dokumentaciji u odnosu na januar 2014. godine (94.639 korisnika) u 
decembru je smanjen broj na 90.936 korisnika. Zakonom o izmjenama i dopunama Zakona o pravima 
branilaca i članova njihovih porodica, („Službene novine FBiH“, br. 33/04 i 9/10) definisano je da će se 
visina osnovice usklađivati sa odredbama Zakona o budžetima u FBiH, a da će se za obračun i isplatu 
mjesečnih novčanih naknada primjenjivati koeficijent u skladu sa Zakonom o budžetima u FBiH, na način da 
će se visina osnovice za obračun usklađivati sa kretanjem inflacije u FBiH iz prethodne godine. Prema ovom 
zakonu koeficijent za obračun će se primjenjivati u slučaju da budžetska sredstva za isplatu mjesečnih 
novčanih naknada korisnicima prava po drugim zakonima iznose manje od iznosa potrebnih sredstava za 
isplatu na način da se iznos sredstava koji je osiguran u Budžetu FBiH za tekuću budžetsku godinu dijeli sa 
iznosom koji bi bio potreban da bi se primjenila naprijed definisana osnovica. Vlada FBiH je (02.07.2014. 
godine) u skladu sa Zakonom o pravima branilaca i članova njihovih porodica donijela Odluku o 
utvrđivanju visine osnovice za određivanje mjesečnih novčanih naknada korisnika boračko-invalidske 
zaštite u FBiH (invalidnine), za 2014. godinu u iznosu od 867,50 KM (V. broj 1269/2014), kao i Odluku o 
utvrđivanju koeficijenta za obračun i isplatu novčanih naknada korisnika boračko-invalidske zaštite u 
FBiH (invalidnine) za period I-XII 2014. godine od 0,965257 (V. broj 1270/2014). Odlukama je utvrđeno da 
se iste primjenjuju od 01.01.2014. godine u skladu sa raspoloživim budžetskim sredstvima. 

Primjenom Uredbe o prestanku važenja Uredbe o načinu ušteda na isplatama mjesečnih novčanih 
naknada („Službene novine FBiH“ br. 8/14) od 01.01.2014. godine izvršena je korekcija obračuna novčanih 
naknada određenim kategorijama korisnika lične i porodične invalidnine, tako da je istim ukinuto 
smanjenje naknada od 10 % koje se po Uredbi o načinu ušteda na isplatama mjesečnih novčanih naknada 
primjenjivalo od 01.08.2009. godine. 

U skladu sa članom 54. Zakona o pravima branilaca i članova njihovih porodica, (u daljem tekstu Zakon) 
Ministarstvo vrši nadzor nad provođenjem navedenog zakona i propisa donesenih na osnovu ovog 
zakona, izdaje obavezne instrukcije i vrši neposredni upravni nadzor i kontrolu namjenskog trošenja 
sredstava namijenjenih za ostvarivanje prava prema ovom zakonu, a koja se osiguravaju u Budžetu FBiH. 
Obaveza obračuna lične i porodične invalidnine korisnika prava je u nadležnosti općinskih organa. Sačinjeni 
obračun se potpisan i ovjeren od strane službenog lica dostavlja nadležnom kantonalnom organu koji iste 
prekontroliše, objedini, ovjeri i potpiše i sa rekapitulacijom potrebnih sredstava dostavi Ministarstvu. 
Ministarstvo vrši kontrolu, te urađene i potpisane preglede dostavlja na isplatu. Ukoliko se iz bilo kojeg 
razloga u toku kontrole utvrde greške i ukoliko kantonalni organi ne izvrše korekcije prema uputama 
Ministarstva, isto će sačiniti korigovane obračune i proslijediti ih na realizaciju. Tokom 2014. godine 
nastavljene su aktivnosti u skladu sa Zakonom o provođenju kontrole zakonitosti korištenja prava iz oblasti 
branilačko-invalidske zaštite. Međutim, zbog onemogućavanja rada revizorskim timovima za kontrolu i 
inspektoratu Ministarstva, te opstrukcija i sprečavanja provođenja federalnih propisa od strane općinskih 
službi za boračko invalidsku zaštitu pojedinih općina Vlada FBiH je donijela Odluku o privremenoj obustavi 
ličnih invalidnina za korisnike prava iz općina Grude, Posušje, Široki Brijeg i Ljubuški (V. broj: 408/2014), dok 
ne dostave Ministarstvu potrebnu dokumentaciju, kako bi se mogao nastaviti započeti proces po Zakonu o 
provođenju kontrole zakonitosti korištenja prava iz oblasti branilačko-invalidske zaštite. Ovom odlukom je 

privremeno obustavljena isplata invalidnina za 4.121 korisnika, nakon čega je dio korisnika dostavio 
potrebnu dokumentaciju, čime se broj korisnika kojim je privremeno obustavljena isplata smanjio na 2.400. 

Uzimajući u obzir naprijed navedeno vezano za nadzor nad provođenjem Zakona o pravima 
branilaca i članova njihovih porodica i Zakona o provođenju kontrole zakonitosti korištenja prava iz 
oblasti branilačko-invalidske zaštite, ne možemo potvrditi dosljednu provedbu navedenih zakona u 
dijelu nadzora i kontrole namjenskog trošenja sredstava, obzirom da se akti Ministarstva ne provode 
adekvatno od strane nižih nivoa vlasti, koji su nadležni za uvođenje u pravo i obračun utvrđene naknade.  

Proces obračuna boračkih naknada 
Mjesečni obračuni naknada korisnika prava vrše se u općinama nakon što se izvrši ažuriranje promjena 

u matičnoj bazi korisnika prava (novi korisnici, prestanaka prava, obustave). Obračunati podaci se putem e-
maila, šalju u kantonalna ministarstva nadležna za boračku populaciju koordinatorima koji objedinjavaju 
podatke, kontrolišu kompletnost i proslijeđuju Ministarstvu. Ministarstvo vrši kontrolu obračuna i na 
osnovu izvršene kontrole vrši korekciju grešaka dostavljenog obračuna i proslijeđuje nadležnom sektoru za 
evidentiranje u Glavnoj knjizi trezora. Nije prezentirana dokumentacija da se vrše korekcije obračuna u 
pomoćnoj evidenciji, odnosno bazi podataka - likvidacionim kartonima korisnika prava kao i da su o istom 
obavještene općinske službe koje su nadležne za obračun. Imajući u vidu da na likvidacionim kartonima 
korisnika nisu evidentirane sve promjene (isplate i povrati sredstava), zbog ovakvog načina evidentiranja i 
obračuna ne može se potvrditi da iskazani podaci u likvidacionim kartonima korisnika prava odražavaju 
stvarno stanje obračunatih i isplaćenih naknada korisnicima prava, a također je onemogućena adekvatna 
kontrola obračunatih i isplaćenih naknada iskazanih u Glavnoj knjizi trezora, jer isti nisu uporedivi sa 
pomoćnom evidencijom Ministarstva. 

Uvidom u bazu podataka konstatovano je da na likvidacionim kartonima korisnika prava nisu 
evidentirane neisplaćene invalidnine, odnosno na istim su (kao i prethodnih godina) tokom cijele 2014. 
godine iskazivani samo podaci o obračunatim iznosima invalidnina a ne i podaci o izvršenim isplatama i 
preostalim obavezama za isplatu, zbog čega se ne može potvrditi da su evidentirane obaveze i rashodi u 
Glavnoj knjizi trezora i finansijskim izvještajima Ministarstva za 2014. godinu usaglašeni sa podacima iz 
baze podataka-likvidacionih kartona korisnika a što je bila obaveza u skladu sa zakonskim i ostalim 
propisima. 

Potrebno je poduzeti aktivnosti u skladu sa utvrđenim nadležnostima vezano za nadzor nad 
provođenjem Zakona o pravima branilaca i članova njihovih porodica posebno u dijelu dosljedne 
provedbe navedenog zakona od strane nižih nivoa vlasti kao i postupanje istih po aktima 
Ministarstva doneseni u skladu sa ovlaštenjima utvrđenim u zakonskim i podzakonskim aktima.  

Potrebno je poduzeti aktivnosti kako bi se cjelokupan obračun prava, sve promjene i isplata 
korisnicima branilačko – invalidske zaštite vršio u okviru glavne baze podataka, iskazivao na 
likvidacionim kartonima korisnika prava koji bi predstavljao osnov za unos istih u Glavnu knjigu 
trezora. 

Transfer razlike sredstava lične i porodične invalidnine za period od 01.01. do 31.07.2009. godine 
iskazan je u iznosu od 8.081.015 KM, što je u odnosu na raspoloživa sredstva od 8.733.333 KM 
realizovano sa 92,53 %. Odlukom Vlade FBiH o visini osnovice za određivanje mjesečnih novčanih 
primanja korisnika branilačko - invalidske zaštite za 2009. godinu (09.04.2009. godine), utvrđena je 
osnovica od 914,16 KM, s tim da je navedeno da će se ista primjenjivati kada se za to obezbijede potrebna 
finansijska sredstva, a do obezbjeđenja potrebnih novčanih sredstava primjenjivat će se osnovica za 2008. 
godinu u iznosu od 805,64 KM, što je smanjenje za 13,47 %. Ovakav način obračuna i isplate vršio se od 
01.08.2009. godine i trajao je do 27.02.2010. godine, do usvajanja Zakona o izmjenama i dopunama Zakona 
o pravima boraca i članova njihovih porodica. Zbog naprijed navedenog, dio korisnika prava branilačko - 
invalidske zaštite su u 2011. godini uputili Ministarstvu zahtjeve za isplatu razlike lične i porodične 
invalidnine, o čemu je isto sačinilo i dostavilo Vladi FBiH Informaciju u vezi sa zahtjevima RVI - a, 
porodica šehida i poginulih boraca koje se odnose na isplatu razlike lične i porodične invalidnine za 
period 01.01.2009. godine do 28.02.2010. godine. Vlada FBiH je Zaključkom (od 31.03.2011.godine) 
primila na znanje informaciju u vezi navedenog zahtjeva i utvrdila da se na prijedlog Ministarstva imenuje 

ekspertna grupa koja će u skladu sa zakonskim i podzakonskim propisima definisati i utvrditi eventualne 
obaveze u vezi sa zahtjevima RVI i porodica poginulih boraca za isplatu razlike lične i porodične invalidnine 
u roku od 8 dana od dana donošenja zaključka. Rješenjem (05.05.2011. godine) imenovana je ekspertna 
radna grupa sa zadatkom da definiše i utvrdi eventualne obaveze za period 01.01.2009. godine do 
28.02.2010. godine. Informaciju ekspertne radne grupe, Vlada FBiH je usvojila (12.07.2011. godine), a u 
istoj je konstatovano da su potraživanja pripadnika boračke populacije osnovana za period od 01.01.2009. 
godine do 01.08.2009. godine. Istovremeno Usvajanjem informacije Vlada FBiH je donijela Zaključak kojim 
je zadužila ekspertnu grupu da napravi prijedlog rješavanja problema isplate razlike lične i porodične 
invalidnine za 7 mjeseci 2009. godine. Nije prezentirana dokumentacija da je ekspertna grupa napravila 
prijedlog riješavanja problema isplate razlike lične i porodične invalidnine. Vlada FBiH je Zaključkom (V. 
broj: 1471/2011 od 28.12.2011. godine) zadužila Ministarstvo da problem tužbi radi isplate razlike pokuša 
riješiti mirnim putem u saradnji sa boračkim organizacijama, međutim nije prezentirana relevantna 
dokumentacija koja bi potvrdila da je Ministarstvo sa boračkim organizacijama postiglo dogovor za 
rješavanje pitanja isplate razlike lične i porodične invalidnine. Ministarstvo je u cilju zakonitog regulisanja 
uslova i načina isplate dugujućih sredstava pripadnicima braniteljske populacije po osnovu neusklađenosti 
osnovice za obračun invalidnine u periodu 01.01. do 31.07.2009. godine poduzimalo aktivnosti nakon čega 
je Vlada FBiH 15.05.2013. godine donijela Odluku o osiguranju i odobravanju isplate dugujućih sredstava 
braniteljskoj populaciji u FBiH (V. broj 346/2013) kojom je za navedene namjene odobren iznos od 
26.500.000 KM. Navedenom Odlukom je utvrđeno da se finansijska sredstva planiraju na godišnjem nivou 
u budžetima FBiH za 2012., 2013. i 2014. godinu na osnovu usvojene informacije Expertne grupe. 
Ukazujemo da je po ovom osnovu u 2012. godini iskazan rashod u iznosu od 7.937.428 KM, u 2013. godini 
8.004.936 KM i u 2014. godini 8.081.015 KM, što čini ukupan iznos od 24.023.379 KM, što je manje za 
2.476.621 KM (9,35 %) u odnosu na odobrena sredstva po navedenoj Odluci Vlade FBiH. Imajući u vidu da 
Ministarstvo nije izvršilo obračun i evidentiranje rashoda u razdoblju na koje se obaveze odnose (u 2009. 
godini), kako u Glavnoj knjizi trezora, tako ni u pomoćnoj evidenciji (bazi korisnika naknada - likvidacionim 
kartonima), ne može se potvrditi da je ukupno odobreni iznos od 26.500.000 KM bio zasnovan na realnim 
podacima za utvrđivanje obaveza iz 2009. godine. Obzirom da Ministarstvo nije izvršilo obračun i 
evidentiranje ukupnog iznosa neisplaćenih razlika u periodu na koji se odnose, da nije postojala 
uspostavljena odgovarajuća evidencija obaveza po osnovu neisplaćenih razlika invalidnina, ne može se 
potvrditi da je obračun i isplata navedene naknade razlike invalidnina za period 01.01. do 31.07.2009. 
godine izvršen u skladu sa zakonskim i ostalim propisima, niti je prezentirana dokumentacija o 
izvršenom obračunu i evidentiranju razlike invalidnina za preostale korisnike kojim pripada pravo na 
isplatu a ista nije izvršena do 31.12.2014. godine. 

Potrebno je poduzeti aktivnosti da se u skladu sa zakonskim propisima za period od 01.01. do 
31.07.2009. godine utvrdi i isplati preostali iznos obaveza po osnovu razlike invalidnine korisnicima 
ovog prava.  

Transfer pojedincima - za implementaciju Zakona o posebnim pravima dobitnika ratnih priznanja 
iskazan je u iznosu od 16.167.696 KM, što u odnosu na odobrena sredstva predstavlja izvršenje od 91,90 %. 
Budžetom FBiH za 2014. godinu za realizaciju ovog transfera odobreno je 17.591.800 KM. Prema 
prezentiranoj dokumentaciji u januaru 2014. godine bilo je 4.742 korisnika novčanih dodataka ratnih 
priznanja i odlikovanja da bi se navedeni broj u decembru povećao na 4.985 korisnika, zbog postupanja 
Ministarstva po Presudi Ustavnog suda FBiH broj: U-11/12 u vezi neustavnosti prihodovnog cenzusa, zbog 
kojeg su korisnici u prethodnom periodu bili isključeni iz ostvarivanja prava. Zakonom o izmjenama i 
dopunama Zakona o posebnim pravima dobitnika ratnih priznanja i odlikovanja i članova njihovih 
porodica definisano je da će se visina osnovice kao i koeficijent za obračun i isplatu mjesečnog novčanog 
dodatka usklađivati sa odredbama Zakona o budžetima u FBiH. Vlada FBiH je (02.07.2014. godine) u skladu 
sa Zakonom o posebnim pravima dobitnika ratnih priznanja i odlikovanja i članova njihovih porodica 
donijela Odluku o utvrđivanju osnovice za određivanje visine mjesečnih novčanih dodataka dobitnika 
ratnih priznanja i odlikovanja i članova njihovih porodica za 2014. godinu u iznosu od 641,66 KM (V. broj: 
1272/2014), kao i Odluku o utvrđivanju koeficijenta za određivanje visine mjesečnih novčanih dodataka 
dobitnika ratnih priznanja i odlikovanja i članova njihovih porodica za 2014. godinu od 0,965248 (V. broj: 

1271/2014). Navedenim odlukama je utvrđeno da će se iste primjenjivati od 01.01.2014. godine u skladu 
sa raspoloživim sredstvima za 2014. godinu. Uvidom u bazu podataka - likvidacione kartone korisnika 
novčanog dodatka konstatovano je da su na istim evidentirani obračunati iznosi za svih 12 mjeseci i isplate 
za 11 mjeseci, obzirom da je mjesečni novčani dodatak za decembar 2014. godine samo obračunat, a 
isplata će se izvršiti u januaru 2015. godine. Međutim na istim nije evidentirana izvršena isplata mjesečne 
tranše u januaru 2014. godine za decembar 2013. godine, kao ni druge promjene kao što su povrati 
sredstava. 

Imajući u vidu naprijed navedeno ne može se potvrditi da su evidentirane obaveze i rashodi u 
Glavnoj knjizi trezora i finansijskim izvještajima Ministarstva za 2014. godinu usaglašeni sa podacima iz 
baze podataka-likvidacionih kartona korisnika novčanih dodataka.  

Potrebno je poduzeti aktivnosti kako bi se cjelokupan obračun ostvarivanja prava i isplata novčanih 
dodataka dobitnika ratnih priznanja i odlikovanja i članova njihovih porodica vršio u okviru glavne 
baze podataka i iskazivao na likvidacionim kartonima korisnika prava koji bi predstavljao osnov za 
unos istih u Glavnu knjigu trezora. 

Transfer za razliku sredstava dobitnicima ratnih priznanja i članovima njihovih porodica za period 
01.01. do 31.07.2009. godine iskazan je u iznosu od 410.603 KM. Odlukom Vlade FBiH o visini osnovice za 
određivanje mjesečnih novčanih primanja korisnika branilačko - invalidske zaštite za 2009. godinu, 
(09.04.2009. godine), utvrđena je osnovica od 914,16 KM, s tim da je navedeno da će se ova osnovica 
primjenjivati kada se za to obezbijede potrebna finansijska sredstva, a do tada primjenjivat će se osnovica 
za 2008. godinu u iznosu od 805,64 KM. Ministarstvo je u cilju zakonitog regulisanja uslova i načina isplate 
dugujućih sredstava pripadnicima braniteljske populacije po osnovu neusklađenosti osnovice za obračun 
naknada u prethodnom periodu poduzimalo aktivnosti nakon čega je Vlada FBiH 15.05.2013. godine 
donijela Odluku o osiguranju i odobravanju isplate dugujućih sredstava braniteljskoj populaciji u FBiH (V. 
broj 346/2013) kojom je za navedene namjene odobren iznos od 1.400.000 KM. Ovom Odlukom je 
utvrđeno da se finansijska sredstva planiraju na godišnjem nivou u budžetima FBiH za 2012., 2013. i 2014. 
godinu na osnovu usvojene informacije Expertne grupe. Po ovom osnovu u 2012. godini iskazan rashod u 
iznosu od 459.452 KM, u 2013. godini iznos od 447.330 KM i u 2014. godini 410.603 KM, što je ukupno 
1.317.385 KM i manje je od ukupno odobrenih sredstava Odlukom Vlade FBiH za 82.615 KM (5,9 %). 
Izvršenim uvidom u Naredbu ministra o primjeni iznosa za određivanje novčanih primanja za korisnike 
naknada po osnovu ratnih priznanja i odlikovanja u FBiH (obaveza iz 2009. godine za isplatu u 2014. godini) 
i dokumentaciju koja je služila za evidentiranje iznosa u Glavnoj knjizi trezora konstatovano je da je 
obračun, evidentiranje i isplata izvršena po većim iznosima, tako da je više obračunato i isplaćeno 8.467 
KM u odnosu na iznos koji se izračuna primjenom iznosa po navedenoj Naredbi. 

Imajući u vidu da Ministarstvo nije izvršilo obračun i evidentiranje rashoda u razdoblju na koje se 
obaveze odnose (u 2009. godini), kako u Glavnoj knjizi trezora, tako ni u pomoćnoj evidenciji (bazi korisnika 
naknada - likvidacionim kartonima), ne može se potvrditi da je ukupno odobreni iznos od 1.400.000 KM 
zasnovan na realnim podacima za utvrđivanje obaveza iz 2009. godine. Obzirom da Ministarstvo nije 
izvršilo obračun ukupnog iznosa neisplaćenih razlika naknada dobitnicima ratnih priznanja, da nije 
postojala uspostavljena odgovarajuća evidencija obaveza po osnovu neisplaćenih naknada, ne može se 
potvrditi da je obračun i isplata navedene naknade razlike dobitnicima ratnih priznanja za period 01.01. 
do 31.07.2009. godine izvršena u skladu sa zakonskim i ostalim propisima. Također, ako se ima u vidu da 
je u julu 2009. godine u pomoćnoj evidenciji (bazi korisnika) bilo 5.432 korisnika, kao i da je obračun i 
isplata razlike u 2014. godini izvršen za 4.727 korisnika (manje za 705 korisnika), u bazi podataka-
likvidacionim kartonima korisnika prava nije izvršen obračun i evidentiranje preostalih obaveza iz 2009. 
godine, kao ni u Glavnoj knjizi trezora na dan 31.12.2014. godine /bilansno ili vanbilansno/ zbog čega se 
ne može se potvrditi da su u finansijskim izvještajima Ministarstva za 2014. godinu obaveze iskazane 
realno. 

Imajući u vidu naprijed navedeno, kao i da je donesena Odluka o osiguranju i odobravanju isplate 
dugujućih sredstava braniteljskoj populaciji u FBiH a da prethodno nije utvrđen tačan iznos obaveza za 
period I-VII 2009. godine, da ne postoji uspostavljena odgovarajuća evidencija obaveza po osnovu 

neisplaćenih naknada po osnovu ratnih priznanja, ne može se potvrditi da su obračun i isplata razlike 
naknade dobitnicima ratnih priznanja izvršene u skladu sa zakonskim i ostalim propisima. 

Potrebno je poduzeti aktivnosti na utvrđivanju i isplati preostalih obaveza dobitnicima ratnih 
priznanja i odlikovanja za period od 01.01. do 31.07.2009. godine, kao i u skladu sa konstatovanim 
izvršiti evidentiranje istih u pomoćnoj evidenciji (bazi podataka – likvidacionim kartonima) i Glavnoj 
knjizi trezora. 

Tekući transfer pojedincima – za pomoć u liječenju branitelja – boraca realizovan je u iznosu od 
1.300.000 KM. Za ovaj transfer Budžetom je odobreno 1.200.000 KM a tokom godine su preraspodjelom 
sredstava uvećana za 100.000 KM. Vlada FBiH je usvojila Program utroška sredstava sa kriterijima 
raspodjele sredstava navedenog transfera za 2014. godinu (mart 2014. godine), te je 04.04.2014. godine 
objavljen Javni poziv za podnošenje zahtjeva za ostvarivanje prava na dodjelu sredstava za pomoć u 
liječenju branilaca. Pozivom je predviđeno da će se sredstva dodjeljivati na osnovu pojedinačnih zahtjeva 
podnesenih od dana objavljivanja javnog poziva do kraja 2014. godine. Programom utroška sredstava 
utvrđeni su opći kriteriji: karakter i kategorija bolesti, visina sredstava potrebnih za liječenje, hitnost slučaja, 
socijalno-materijalni status i broj podnesenih zahtjeva, a pod posebnim kriterijima navedena je 
dokumentacija koju trebaju dostaviti potencijalni korisnici sredstava i navedene su bolesti koje imaju 
prioritet. U okviru Posebnih kriterija definisana je visina pomoći do 2.500 KM, a u izuzetnim slučajevima 
najviše do dvostrukog iznosa za izrazito teška oboljenja i terapiju dok se na osnovu odluke Vlade FBiH može 
odobriti novčani iznos za liječenje ili za obezbjeđenje terapije za najteža oboljenja čije liječenje zahtjeva 
kontinuirano velika finansijska sredstva. Za raspodjelu sredstava nisu utvrđeni podkriteriji na osnovu kojih 
bi se bodovale prijave a za pojedine opće kriterije nije tražena dokumentacija na osnovu koje bi se vršila 
ocjena istog (visina sredstava potrebnih za liječenje). U oktobru 2014. godine usvojene su i dopune 
posebnih kriterija kojima je utvrđena maksimalna visina pomoći grupisana u 4 grupe u odnosu na vrstu 
oboljenja.  

Razmatranje zahtjeva i ispunjenosti uslova iz javnog poziva vršila je Komisija za pružanje pomoći u 
liječenju ratnih vojnih invalida i članova njihovih porodica, članova porodica šehida i poginulih boraca te 
demobilisanih boraca i njihovih članova porodica. Ministarstvo je zaprimilo 3.355 zahtjeva za dodjelu 
jedokratne novčane pomoći od čega je za 1.826 zahtjeva odobrena pomoć u iznosima od 200 do 5.000 KM 
(osim za iznos od 67.000 KM za 3 osobe kojima je Vlada odobrila pomoć u većim iznosima), 107 zahtjeva je 
dostavljeno prije Javnog poziva i isti su vraćeni podnosiocima, 1.173 zahtjeva su odbijena zbog nepotpune 
dokumentacije a 249 zbog nedostatka sredstava. 

Na osnovu izvršenog uvida u dokumentaciju ne može se potvrditi da je komisija prilikom dodjele 
sredstava za pomoći u liječenju primjenjivala definisane opće kriterije, a sredstva su se tokom godine 
dodjeljivala svim aplikantima koji su dostavili traženu dokumentaciju, sve dok je Ministarstvo imalo 
odobrenih budžetskih sredstava za ovu namjenu. U pojedinim slučajevima novčane pomoći dodijeljene 
su i osobama koje nisu imale potpunu medicinsku dokumentaciju sa kontinuitetom liječenja, a posebno 
o liječenju u tekućoj godini sa dijagnozom i propisanom terapijom kao što je navedeno u Javnom pozivu. 

Potrebno je doraditi kriterije za raspodjelu sredstava tekućeg transfera za pružanje pomoći pri 
liječenju ratnih vojnih invalida i članova njihove uže porodice, članova porodica šehida i poginulih 
boraca te demobilisanih boraca i članova njihove uže porodice u dijelu utvrđivanja mjerljivih i 
primjenjivih kriterija a pomoći odobravati na osnovu potpune dokumentacije koja je propisana 
javnim pozivom za raspodjelu sredstava.  

Tekući transfer neprofitnim organizacijama udruženja - udruge proistekle iz posljednjeg 
odbrambeno - oslobodilačkog/domovinskog rata realizovan je u iznosu od 530.000 KM od čega je 
360.000 KM odobreno budžetom FBiH za 2014. godine a 170.000 KM je tokom godine odobreno iz 
sredstva tekuće rezerve Vlade FBiH. Odlukom Vlade FBiH (mart 2014. godine) usvojen je program utroška 
sredstava sa kriterijima raspodjele sredstava. Istim je utvrđeno da se sredstva raspoređuju za sufinansiranje 
programa rada saveza, organizacija i udruženja u iznosu od 280.000 KM putem javnog poziva, a dio od 
80.000 KM (15% odobrenih sredstava) određuje se kao interventna sredstva koja će se koristiti kao podrška 
programima i projektima za hitne i nepredviđene slučajeve koji nisu obuhvaćeni u javnom pozivu i koja se 

raspoređuju odlukama ministra. Pravo na sudjelovanje na javnom pozivu ostvaruju: savezi, organizacije i 
udruženja i SABNOR, koji su registrovani za obavljanje poslova koji se odnose na boračku populaciju. 
Utvrđeni su kriteriji za izbor programa i to: opći kriteriji (kvalitet i cilj programa, finansijski plan, visina 
učešća sopstvenih sredstava, povećanje zaposlenosti, originalnost projekta u smislu poboljšanja uslova 
života i rada boračkih populacija i očekivani učinak od značaja za Federaciju BiH i Bosnu i Hercegovinu kao 
državu) i posebni (broj i veličina članstva koju okuplja organizacija; širina i veličina prostora u kojem 
organizacija djeluje; kontinuitet započetih a nezavršenih projekata; posebne potrebe organizacije; rezultat 
dosadašnjih realizovanih projekata i očekivani efekti projekta).  

Na osnovu javnog poziva sredstva su raspoređena za 17 udruženja u visini od 2.000 KM do 40.000 KM 
(ukupno 280.000 KM), dok su po odlukama ministra interventna sredstava raspodjeljena za 26 udruženja u 
iznosima od 1.000 KM do 5.000 KM (ukupno 80.000 KM). 

Iako je komisija za odabir korisnika sredstava definisala podkriterije za vrednovanje prijava za dio 
kriterija bodovi se dodjeljuju na osnovu procjene komisije, a za ocjenu pojedinih kriterija ne postoji 
relevantna dokumentacija na osnovu koje bi se utvrdilo na koji način su dodjeljeni bodovi a isti su uticali 
na visinu dodjeljenih sredstava (npr. kvalitet i kompletnost programa - do 20 bodova, posebne potrebe i 
specifičnosti rada organizacije – do 5 bodova, kontinuitet započetih a nezavršenih programa – do 5 bodova, 
originalnost projekta u smislu poboljšanja uslova života i rada braniteljskih populacija- do 5 bodova i dr.). 
Takođe, pojedine prijave su vrednovane iako nisu dostavili svu traženu dokumentaciju (Finansijski plan za 
2014. godinu, potvrda o broju članova, kopija ugovora o zakupu ili korištenju poslovnog prostora i izjava o 
vlastitom učešću u realizaciji projekta) a komisija je podatke crpila iz priloženih programa rada udruženja.  

Dio sredstava interventne rezerve ministra dodjeljen je sportskim društvima, udruženjima 
poljoprivrednika, udruženjima građana i humanitarnim organizacijama što nije u skladu sa Programom 
utroška kojim je definisano da se sredstva odobravaju udruženjima koja okupljaju boračku populaciju 
(Udruženje Eko poljoprivrednika Bugojno 5.000 KM, Lovačko društvo Semešnica Donji Vakuf 3.000 KM, 
Sportsko društvo Buško Blato 3.000 KM, Udruženje Eho Ljubuški 5.000 KM, Klub borilačkih vještina Fojnica 
1.000 KM, Udruženje za sport i kulturu tavla Dževad Salčinović- Šajna 1.000 KM i sl.). Sredstva su odobrena 
za realizaciju projekta prevencije i pomoći ka smanjenju porodičnog i maloljetničkog prijestupništva, za 
rekonstrukciju i opremanje udruženja, obilježavanje manifestacija i sl. što ukazuje da se nisu dodjeljivala za 
hitne i nepredviđene slučajeve, a koji inače nisu bili obuhvaćeni u javnom pozivu. 

Obzirom da se dio kriterija za bodovanje prijava vrednuje na osnovu procjene komisije bez 
relevantne dokumentacije na osnovu koje je izvršeno bodovanje, kao i da se sredstva nisu odobravala za 
udruženja koja okupljaju boračku populaciju i za hitne i nepredviđene izdatke ne može se potvrditi da je 
raspodjela sredstava izvršena u skladu sa Programom utroška sredstava usvojenim od strane Vlade FBiH.  

U zaključenim ugovorima između korisnika sredstava i Ministarstva definisano je da su korisnici dužni 
iskoristiti sredstava za namjene projekta koji je dostavljen u zahtjevu u omjeru 70% direktno za ciljeve 
projekta i 30% sredstava za materijalne troškove rada, kao i obaveza dostavljanja detaljnog izvještaja o 
utrošku odobrenih sredstava sa finansijskog aspekta zajedno sa kompletnom dokumentacijom. Prema 
prezentiranoj dokumentaciji od ukupno 43 korisnika 12 ih nije dostavilo izvještaje o utrošku sredstava 
(ukupan iznos 59.000 KM a najveći dio odnosi se na korisnike kojima su sredstva odobrena iz rezerve 
ministra), a dio korisnika je dostavio izvještaje ali bez relevantne dokumentacije na osnovu koje bi se 
utvrdilo da su ista namjenski utrošena. Prema dostavljenim izvještajima udruženja su najvećim dijelom 
sredstva utrošila za plaće i naknade, putne troškove, gorivo, PTT troškove i druge materijalne troškove. 
Prema naprijed navedenom ne može se potvrditi da je izvršen suštinski nadzor nad utroškom sredstava 
ovog transfera, a Ministarstvo nije poduzelo aktivnosti prema korisnicima sredstava kako bi osigurali da 
isti dostave izvještaje sa kompletnom finansijskom dokumentacijom. 

Iz tekuće rezerve Vlade na ovom transferu odobreno je 170.000 KM koliko je i realizovano i to: 60.000 
KM Savezu RVI FBiH za sufinansiranje 11. Sportskih igara RVI FBiH; 40.000 KM Savezu dobitnika najvećih 
ratnih priznanja FBiH za finansiranje manifestacije Dan Zlatnih ljiljana; 40.000 KM Udruzi HVIDR-a HVO HB 
za održavanje 15. sportskih igara HVIDR-e i 30.000 KM Udruzi nositelja ratnih odličja na ime finansiranja 
tradicionalnog druženja povodom Dana Udruge ratnih odličja HVO HB FBiH. Korisnici sredstava su dostavili 
izvještaje o utrošku sredstava ali u pojedinim slučajevima ne sadrže adekvatnu finansijsku dokumentaciju 



        Ured za reviziju institucija u FBiH  

 

Izvještaj o reviziji finansijskih izvještaja Federalnog ministarstva za pitanja boraca i invalida 
odbrambeno-oslobodilačkog rata za 2014. godinu 22 

na osnovu koje bi se potvrdio namjenski utrošak sredstava (nisu dostavljeni dokazi o plaćanju, isporuci 
opreme i sl.). Navodimo da je u 2014. godini za održavanje manifestacije Dana zlatnih ljiljana koju 
organizuje Savez dobitnika najvećih ratnih priznanja ukupno odobreno 50.000 KM i to iz tekuće rezerve 
Vlade 40.000 KM (odluka od 17.04.2014. godine) i 10.000 KM iz sredstava Ministarstva sa pozicije tekućih 
transfera za obilježavanje značajnih datuma (odluka od 17.06.2014. godine). Uvidom u izvještaje o utrošku 
sredstava utvrđeno je da je Savez pravdao 20.000 KM za troškove iz 2013. godine (koji su i plaćeni u 
prethodnoj godini) što predstavlja refundaciju troškova, a za preostalih 30.000 KM priložen je izvještaj i 
računi samo za manji iznos sredstava (cca. 4.000 KM) i bez relevantne finansijske dokumentacije na osnovu 
koje bi se utvrdila namjena utroška sredstava. Obzirom da su sredstva odobrena u 2014. godini navedeno 
predstavlja refundaciju troškova, kao i da se iz prezentirane dokumentacije ne može potvrditi da su 
sredstava utrošena za namjene koje su i odobrena ne može potvrditi osnovanost navedenog izdatka. 

Imajući u vidu da su sredstva tekuće rezerve Vlade FBiH odobrena za finansiranje održavanja 
tradicionalnih manifestacija (koje se održavaju svake godine) isti ne predstavljaju hitne i nepredviđene 
izdatke, kao i da nije izvršen stvarni nadzor nad utroškom sredstava ovih sredstava, zbog čega se ne 
može potvrditi opravdanost navedenog izdatka. 

Transfer za obilježavanje značajnih datuma realizovan je u iznosu od 253.000 KM od čega se 3.000 KM 
odnosi na sredstava odobrena iz tekuće rezerve Vlade FBiH. Vezano za navedeni transfer značajno je 
napomenuti da nije utvrđeno koji su značajni datumi u FBiH a koji bi se koristili prilikom planiranja i 
raspodjele sredstava za sufinansiranje manifestacija. Odlukom Vlade FBiH usvojen je Program utroška 
sredstava sa kriterijima raspodjele sredstava „Transfer za obilježavanje značajnih datuma“ utvrđenog u 
Budžetu FBiH za 2014. godinu od 250.000 KM za sufinansiranje manifestacija povodom obilježavanja 
značajnih datuma iz perioda odbrambeno - oslobodilačkog rata. Programom je uređeno da se sredstva 
raspoređuju za sufinansiranje manifestacija u iznosu od 180.000 KM na osnovu javnog poziva, a 70.000 KM 
(28 % odobrenog iznosa) određuje se kao interventna sredstva koja će se koristiti za potporu programima i 
projektima za hitne i nepredviđene slučajeve koji nisu obuhvaćeni u javnom pozivu. Pravo na sudjelovanje 
na javnom pozivu imaju: kantonalna ministarstva i uprave nadležne za boračko – invalidsku zaštitu, službe 
za boračka pitanja Brčko distrikta, udruženja proistekla iz odbrambeno - oslobodilačko rata, SABNOR, 
općinski načelnici, sportska društva i vjerske ustanove za organizaciju kulturnih i sportskih manifestacija 
kojima se obilježavaju značajni datumu iz odbrambeno- oslobodilačkog rata. Utvrđeni su opći kriteriji za 
izbor programa (kvalitet i kompletnost programa; orginalnost projekta u smislu njegovog značaja u 
sveobuhvatnosti naše historije; promocija i zaštita BH baštine kroz historijski i kulturni život građana i visina 
učešća sopstvenih sredstava) i posebni kriteriji (kontinuitet u održavanju tradicije; značaj u historijskom 
periodu BiH; programi koji se realizuju uz pomoć više sufinansijera; širina i veličina prostora na kojem se 
manifestacija održava i oslobađanje teritorija u kojima su učestvovale združene jedinice). 

Na osnovu javnog poziva raspodjeljena su sredstva za 23 korisnika u iznosima od 4.000 KM – 16.000 
KM (ukupno 180.000 KM), a po odlukama ministra iz interventnih sredstava za 19 korisnika u iznosima od 
1.000 KM do 7.000 KM (ukupno 70.000 KM). 

Komisija je donijela podkriterije za vrednovanje ponuda međutim pojedini kriteriji a koji nose 
značajan broj ukupnih bodova se dodjeljuju na osnovu procjene komisije i bez relevantne dokumentacije 
na osnovu koje bi se potvrdio način dodjele bodova a samim tim i visina dodjeljenih sredstava (npr. 
kvalitet i kompletnost programa - do 35 bodova; promocija i zaštita baštine – do 5 bodova; značaj u 
historijskom periodu postojanja BiH- do 10 bodova; oslobađanje teritorija i kota u kojima su učestvovale 
združene jedinice dva ili više korpusa ARBiH ili HVO- do 10 bodova). Takođe, Pravilnikom o podkriterijima 
definisani su kriteriji koji nisu obuhvaćeni javnim pozivom (novo registrovana 
organizacija/savez/udruženje - do 5 i broj podnesenih zahtjeva – do 5 bodova) po kojima su bodovane 
prijave i na osnovu kojih su dobijali bodove a koji su uticali na visinu dodjeljenih sredstava.  

U pojedinim slučajevima sredstva su se odobravala i većem iznosu od traženog pa je tako udruženju 
poljoprivrednika povratak na Milač odobreno 13.000 KM iako je u zahtjevu za pomoć navedeno da ukupan 
projekat obilježavanja 20. godišnjice kupreške operacije planiran u iznosu od 10.000 KM te da se od 
Ministarstva traži 7.500 KM. Dalje, sredstva su odobravana i za namjene koje nisu vezane za obilježavanje 
značajnih datuma iz perioda odbrambeno - oslobodilačkog rata npr. udruženju za zaštitu historijskih 

vrijednosti BiH za realizaciju dokumentarnog filma „Heroji u bijelom“ (11.000 KM) i udruženju građana za 
izgradnju dječijeg igrališta (5.000 KM).  

Interventna sredstva realizovana su na osnovu odluka ministra a dio sredstava odobren je 
udruženjima građana i poljoprivrednika koji ne okupljaju boračku populaciju, sportskim klubovima i 
izdavačkim kućama. Sredstva su odobrena za pomoć u radu udruženja bez konkretnog programa i projekta, 
za pripremu terena za proizvodnju eko hrane, pomoć u štampanju knjige što ukazuje da se nisu dodjeljivala 
za hitne i nepredviđene slučajeve, a koji nisu obuhvaćeni javnim pozivom. Utvrđeno je da je udruženju „Eko 
poljoprivredno“ Bugojno (koje je osnovano 16.06.2014. godine, nakon javnog poziva za dodjelu sredstava) 
odobreno 5.000 KM a da nije navedena svrha odobravanja sredstava, a isto udruženje je i iz sredstava 
transfera za temeljna udruženja dobio 5.000 KM na ime pomoći u radu udruženja. 

Imajući u vidu da se značajan dio kriterija za bodovanje prijava dodjeljuje na osnovu procjene 
komisije, kao i da se interventna sredstva nisu odobravala za hitne i nepredviđene izdatke ne može se 
potvrditi da je raspodjela sredstava transfera za značajne datume izvršena u skladu sa Programom 
usvojenim od strane Vlade FBiH. 

Vezano za nadzor nad utroškom ovih sredstava utvrđeno je da dio korisnika sredstava nije dostavio 
izvještaje o utrošku, a u pojedinačnim slučajevima su dostavili izvještaje ali bez adekvatne dokumentacije 
na osnovu koje bi se potvrdio namjenski utrošak. Od ukupno 42 korisnika 14 ih nije dostavilo izvještaje (veći 
dio korisnika interventnih sredstava) u ukupnom iznosu od 82.000 KM, dok je 13 nepotpunih izvještaja u 
iznosu od 87.000 KM. Ministarstvo je 15.10.2014. godine uputilo akt korisnicima sredstava da dostave 
izvještaje o utrošku najkasnije do 14.11.2014. godine međutim dio korisnika nije dostavio izvještaje ni do 
marta 2015. godine. Obzirom na naprijed navedeno može se zaključiti da nije uspostavljen adekvatan 
nadzor nad utroškom sredstava niti je Ministarstvo poduzelo sve aktivnosti po pitanju korisnika koji nisu 
dostavili finansijske izvještaje i opravdali utrošak sredstava. 

Potrebno je doraditi kriterije za raspodjelu sredstava tekućeg transfera za temeljna 
udruženja/udruge proistekle iz posljednjeg odbrambeno-oslobodilačkog/domovinskog rata i 
transfera za obilježavanje značajnih datuma u dijelu osiguranja jednakog tretmana dodjele bodova 
svim potencijalnim korisnicima po svakom kriteriju i na osnovu dostavljene relevantne 
dokumentacije.  

Preispitati opravdanost dodjele interventnih sredstava a ista dodjeljivati samo korisnicima koji 
okupljaju boračku populaciju i za hitne i nepredviđene izdatke u skladu sa programima utroška 
sredstava. 

Poduzeti aktivnosti i mjere kako bi se u cijelosti opravdao namjenski utrošak doznačenih sredstava 
transfera za udruženja i obilježavanje značajnih datuma, izvršiti nadzor nad namjenskim utroškom 
navedenih sredstava i u slučaju utvrđenih nepravilnosti poduzeti adekvatne mjere (povrat sredstava) 
u cilju zaštite javnih sredstava.  

Transfer za sufinansiranje izgradnje spomen obilježja, uređenja mezarja i grobalja iskazan je u iznosu 
od 98.000 KM, što je u odnosu na sredstva odobrena Budžetom FBiH za 2014. godinu od 100.000 KM 
izvršenje od 98 %. Odlukom Vlade FBiH o usvajanju Programa utroška sredstava sa kriterijima raspodjele 
sredstava „Transfer za sufinansiranje izgradnje spomen obilježja, uređenja mezarje i grobalja“ utvrđenog u 
Budžetu FBiH za 2014. godinu od 100.000 KM („Službene novine FBiH“ broj 25/14), utvrđeno je da pravo 
prijave na korištenje sredstava mogu ostvariti udruženja koja okupljaju boračku populaciju i vjerske 
zajednice, sa razrađenim programima usmjerenim na realizaciju ciljeva proizašlih iz namjene ovih 
sredstava. Također, uređeno je da će se sredstva dodjeljivati korisnicima na osnovu Javnog poziva, a isplata 
će se vršiti jednokratno u visini odobrenog iznosa. Sa korisnicima sredstava zaključit će se ugovor o 
namjenskom prenosu sredstava koji će biti obavezni izvršiti implementaciju sredstava u skladu sa 
zakonskim i podzakonskim aktima.  

Izvršenim uvidom u prezentiranu dokumentaciju nije se mogla potvrditi dosljedna primjena 
predviđenih općih i posebnih kriterija za raspodjelu transfera, iz razloga što se za dio kriterija nije mogao 
potvrditi način dodjele bodova (za kvalitet i kompletnost programa, originalnost programa u smislu 
njegovog značaja, visina učešća sopstvenih sredstava), kao i posebnih kriterija (programi koji se realizuju uz 

pomoć više sufinansijera i veličina prostora koji je obuhvaćen projektom), koji bi potvrdili broj dodijeljenih 
bodova i u odnosu na njih visinu doznačenih sredstava.  

Konstatovano je da je po Javnom pozivu od 70 prijavljenih aplikanata 16 ispunjavalo uslove za dodjelu 
sredstava, a preostalih 54 nije razmatrano iz razloga što ne ispunjavaju uslove u skladu sa Javnim pozivom. 
Na osnovu javnog poziva raspodjeljena su sredstva za 8 korisnika u iznosima od 4.000 KM – 18.000 KM 
(ukupno 68.000 KM), a po odlukama ministra iz interventnih sredstava za 6 korisnika u iznosima od 1.000 
KM do 7.000 KM (ukupno 30.000 KM). Utvrđeno je da su sredstva u iznosu od 18.000 KM dodijeljena 
korisniku Udruženje poljoprivrednika „Povratak na Milač“ Sarajevo, za sufinansiranje Projekta izgradnje 
šehidskog spomen obilježja „Kupres“, a koji nije ispunjavao uslove predviđene Programom utroška 
sredstava sa kriterijima raspodjele sredstava i javnim pozivom obzirom da u Rješenju o upisu u Registar 
udruženja u FBiH nije obuhvaćena braniteljska populacija niti djelatnost u vezi realizacije programa 
braniteljske populacije proizašlih iz namjene sredstava ovog transfera. Također, uz zahtjev za dodjelu 
sredstava nije dostavljeno uvjerenje od vjerske ustanove kao dokaz da se programi i projekti odnose na 
finansiranje uređenja mezarja i grobalja, a što je kao obaveza bilo predviđeno Javnim pozivom i Pravilnikom 
o kriterijima za dodjelu, raspored, korištenje, kontrolu i izvještavanje o utrošku sredstava „Transfera za 
sufinansiranje izgradnje spomen obilježja, uređenja mezarja i grobalja“. Istom korisniku je iz interventnih 
sredstava odobren iznos od 7.000 KM za iste namjene. Zbog svega naprijed navedenog ne može se 
potvrditi da je realizacija sredstava od 25.000 KM izvršena u skladu sa općim i posebnim kriterijima na 
koje je Vlada FBiH u skladu sa Zakonom o izvršavanju Budžeta FBiH za 2014. godinu Odlukom o usvajanju 
Programa utroška sredstava sa kriterijima raspodjele sredstava dala saglasnost.  

Potrebno je raspodjelu sredstava „Transfer za sufinansiranje izgradnje spomen obilježja, uređenja 
mezarja i grobalja“ vršiti u skladu sa kriterijima i za namjene utvrđene Programom utroška 
sredstava na koje Vlada FBiH u skladu sa Zakonom o izvršavanju budžeta daje saglasnost.  

7.1.3 Kapitalni transferi i izdaci za finansijsku imovinu  

Kapitalni transferi pojedincima realizovani su u iznosu od 1.978.600 KM, što predstavlja izvršenje 
98,93 % od odobrenih sredstava, od čega je 1.500.000 KM odobreno Budžetom FBiH za 2014. godinu a 
preostalih 500.000 KM iz sredstava tekuće rezerve Vlade FBiH po Odluci (V. broj: 1622/2014) o 
odobravanju izdvajanja sredstava iz „Tekuće rezerve Vlade FBiH“ Budžeta FBiH za 2014. godinu 
Ministarstvu. Navedeni transferi se odnose na nabavku 80 putničkih automobila za potrebe ratnih vojnih 
invalida 100% prve grupe. Kriteriji i način obezbjeđenja sredstava za nabavku putničkih automobila ratnim 
vojnim invalidima 100% prve grupe, vrsta putničkog automobila i druga pitanja od značaja za korištenje po 
ovom osnovu nabavljenih putničkih automobila uređeni su Uredbom o obezbjeđenju sredstava za nabavku 
putničkih automobila ratnim vojnim invalidima 100% prve grupe. Obzirom da iz tehničkih razloga u 2013. 
godini nije izvršena nabavka i dodjela automobila ratnim vojnim invalidima, jedna tranša (u vrijednosti od 
500.000 KM) je realizovana u 2014. godini, dok je Zaključkom (V. broj: 1623/2014) Vlada FBiH preuzela 
izvršiti obavezu u 2015. i 2016. godini u dvije tranše po 500.000 KM. 

7.1.4 Tekuća rezerva 

U 2014. godini iz tekuće rezerve Vlade FBiH (po odlukama Vlade, a na zahtjev Ministarstva) odobreno 
je 1.084.000 KM a realizovano 1.075.593 KM ili 99,22%. Sredstva tekuće rezerve utrošena su kako slijedi 
493.600 KM za nabavku vozila za RVI 100 % I grupa; 200.000 KM na ime sufinansiranje izgradnje boračkih 
zgrada u Bihaću; 178.807 KM za nabavku vozila za potrebe timova za provođenje revizije iz oblasti boračko 
– invalidske zaštite; 173.000 KM sufinansiranje udruženja i obilježavanje značajnih datuma (finansirano 
održavanje manifestacija sportskih igara i obilježavanje godišnjica) i 30.186 KM za potrebe izgardnje server 
sobe za implementaciju novog softverskog rješenja.  

Prema naprijed navedenom može se zaključiti da se sredstva tekuće rezerve nisu u svim slučajevima 
koristila za hitne i nepredviđene budžetske izdatke koji se pojave u toku budžetske godine kako je 
propisano Zakonom o budžetima u FBiH, Zakonom o izvršavanju budžeta FBiH za 2014. godinu kao i 
Odlukom o kriterijima raspodjele finansijskih sredstava iz tekuće rezerve Budžeta FBiH. Vezano za 
pravdanje utroška sredstava za odobrena sredstva udruženjima utvrđeno je da u pojedinim slučajevima 

korisnici sredstava nisu dostavili adekvatnu finansijsku dokumentaciju na osnovu koje bi se potvrdio 
namjenski utrošak doznačenih sredstava (detaljnije opisano u dijelu izvještaja tekući transferi 
udruženjima). 

Sredstva tekuće rezerve odobravati i koristiti za hitne i nepredviđene izdatke koji se pojave u toku 
budžetske godine u skladu sa Zakonom o budžetima u FBiH i Odlukom o procedurama za dodjelu 
finansijskih sredstava iz tekuće rezerve Budžeta FBiH. 

8. Imovina, obaveze i izvori sredstava  

U finansijskim izvještajima Ministarstva na dan 31.12.2014. godine iskazana je struktura sredstava i 
izvora sredstava: stalna sredstva 353.439 KM, novčana sredstva 3.000 KM, kratkoročna potraživanja 
226.436 KM, kratkoročne obaveze 46.467.211 KM, kratkoročna razgraničenja (11.131.561 KM) i izvori 
stalnih sredstava 353.439 KM.  

Pregled stanja imovine, obaveza i izvora sredstava dat je u prilogu IV – Bilans stanja na dan 
31.12.2014. godine. 

8.1 Stalna sredstva  

Na dan 31.12.2014. godine iskazana su stalna sredstva u iznosu od 353.439 KM (nabavne vrijednosti 
1.129.601 KM i ispravka vrijednosti 776.162 KM. Povećanje vrijednosti stalnih sredstava u 2014. godini 
odnosi se na nabavku opreme u iznosu od 222.788 KM, od čega se 161.000 KM odnosi na nabavku 7 
službenih putničkih automobila i 46.747 KM na nabavku kompjuterske opreme. Smanjenje neotpisane 
vrijednosti stalnih sredstava u iznosu od 2.986 KM odnosi se na rashodovanje dotrajale kompjuterske i 
opreme za prijenos podataka i glasa. 

8.2 Kratkoročne obaveze i razgraničenja  

Kratkoročne obaveze i razgraničenja iskazani su u iznosu 35.335.649 KM od čega se na kratkoročne 
obaveze odnosi 46.467.211 KM, a na razgraničenja (11.131.561 KM). 

Struktura iskazanih kratkoročnih obaveza i razgraničenja je slijedeća:          KM 

R.br. Opis 
Stanje na 

31.12.2013. 
Stanje na 

31.12.2014. 
Index 
(4/3) 

1 2 3 4 5 

A. KRATKOROČNE OBAVEZE (1+2) 50.544.992 46.467.210 91,93 

1. Krat. obaveze prema dobavljačima, fizičkim licima i ostale kr. ob. 49.940.746 45.568.676 91,25 

1.0. Kratkoročne tekuće obaveze  39.322.304 34.397.602 87,48 

1.1. Ostale kratkoročne obaveze 10.618.442 11.171.074 105,2 

2. Obaveze prema uposlenicima 604.246 898.534 148,1 

B. KRATKOROČNA RAZGRANIČENJA (3) -10.552.830 -11.131.561 105,48 

3. Kratkoročno razgraničeni rashodi -10.552.830 -11.131.561 105,48 

UKUPNO (A + B): 39.992.162 35.335.649 88,36 
 

Kratkoročne obaveze iskazane su u iznosu od 46.467.210 KM i u odnosu na prethodnu godinu kada su 
bile 50.544.992 KM manje su za 4.077.782 KM ili 8,07%.  

Obaveze prema pravnim licima - dobavljačima iskazane su u iznosu od 34.397.602 KM u okviru kojih se 
značajan iznos odnosi na neisplaćene naknade za boračku populaciju 31.523.217 KM (za decembar 2014. 
godine i obračunate a obustavljene isplate naknada invalidnina, po odluci Vlade FBiH, za 4 općine u kojima 
se nije mogla provesti revizija korisnika ovih primanja koje iznose 6.231.673 KM). 

Na pozicijama ostalih kratkoročnih obaveza i razgraničenja evidentirano je 11.131.261 KM koji se 
odnosi na presude po pokrenutim upravnim postupcima boračkih korisnika za ostvarivanje prava po 
osnovu Zakona o pravima boraca i članovima njihovih porodica tj. presude Vrhovnog suda i kantonalnih 
sudova, po žalbama i po reviziji i odlikovanjima (sredstva invalidnine i naknade za ratna priznanja). 
Navedeni iznos (vrijednost spora bez zateznih kamata i presude po kojima nisu naznačeni iznosi usklađenih 
invalidnina) je evidentiran na osnovu pregleda zaprimljenih presuda u Ministarstvu.  

8.3 Kratkoročna potraživanja  

Na dan 31.12.2014. godine kratkoročna potraživanja iskazana su u iznosu od 226.436 KM od čega se na 
ostala potraživanja odnosi 223.376 KM a na potraživanja za bolovanja preko 42 dana 3.061 KM.  

Ostala potraživanja iskazana su u iznosu od 223.376 KM i u odnosu na prethodnu godinu kada su bila 
94.341 KM veća su za 129.035 KM, a odnose se na povrat više isplaćenih sredstava korisnicima prava iz 
oblasti branilačko – invalidske zaštite. U toku 2014. godine upućeni su zahtjevi za povrat u iznosu od 
300.093 KM a ukupna naplata po istom osnovu u 2014. godini je 171.058 KM, dok je 129.035 KM ostalo 
nenaplaćeno. 

Na osnovu propisanih obrazaca (PB 1 i BP) koje dostavljaju općinske službe za pitanja boraca i RVI u 
kojima se navodi iznos za povrat i period na koji se odnosi Ministarstvo dostavlja banci zahtjev za povrat 
više isplaćenih sredstava. Uplate po navedenom osnovu se vrše na JRT. U slučajevima kada se ne izvrši 
povrat Ministarstvo obavještava resorno kantonalno ministarstvo kako bi isti poduzeli mjere (kao 
prvostepeni organ) te šalje urgenciju banci da se utvrdi da li je novac na računu i ako nije traže se podaci ko 
je podigao novac kako bi poduzeli aktivnosti vezano za zloupotrebu u skladu sa zakonom. Nakon što banke 
dostave podatke o stanju na računima, ukoliko novca nema na računu, predmet se proslijedi Sektoru za 
pravne poslove na dalje postupanje. Za dio sredstava, iako je Ministarstvo proslijedilo urgencije bankama, 
nije dostavljena povratna informacija zbog čega se nisu pokrenule dalje aktivnosti, a za dio predmeta 
pokrenute su aktivnosti za naplatu (33.271 KM) za koje su postupci u toku. 

Potrebno je nastaviti aktivnosti, u saradnji sa nadležnim općinskim službama, vezano za naplatu 
potraživanja po osnovu više isplaćenih sredstava naknada iz boračko - invalidske zaštite, te poduzeti 
adekvatne mjere i aktivnosti u slučaju nemogućnosti naplate istih.  

9.  Vanbilansna evidencija 

Na vanbilansnoj evidenciji, na dan 31.12.2014. godine, iskazano je stanje od 1.733.143 KM. Navedeno 
se odnosi na potraživanja po sudskim presudama po osnovu prava zaposlenika iz radnog odnosa na ime 
razlike plaća, naknade za ishranu u toku rada i naknade za korištenje godišnjeg odmora (regresa). U 2014. 
godini je na osnovu evidencija Ministarstva evidentirano 415.922 KM na ime presuda za topli obrok za 
2013. godinu i 140.128 KM na ime regresa za 2013. godinu. Evidentiranje je izvršeno na osnovu Instrukcije 
Federalnog ministarstva finansija o načinu evidentiranja obaveza po pravosnažnim presudama i sudskim 
izvršnim rješenjima u Glavnoj knjizi trezora. U ovim obavezama nisu iskazane obaveze za poreze i 
doprinose po naprijed navedenim osnovama. 

Potrebno je poduzeti aktivnosti kako bi se u skladu sa Zakonom o budžetima u FBiH i Uredbom o 
računovodstvu budžeta u FBiH izvršilo evidentiranje obaveza po pravomoćnim sudskim presudama – 
izvršnim sudskim rješenjima u Glavnoj knjizi trezora na odgovarajućim pozicijama u cilju istinitog i 
tačnog iskazivanja obaveza i realnog planiranja njihovog izvršenja. 

10. Ostali nalazi 

10.1 Aktivnosti na izradi novog softverskog rješenja za podršku procesu obračuna i evidencija 
invalidnina i dodataka dobitnicima ratnih priznanja i odlikovanja  

Preporuke koje je Ured davao u prethodnom periodu vezano za rješavanje problema u procesu 
obračuna boračkih naknada korištenjem IIS BIZ i uspostave adekvatnih internih kontrola Ministarstvo je 
provodilo na način da su izvršeni pokušaji konsolidacije podataka kao i korekcija na softverskoj aplikaciji u 
okviru postojećeg softverskog rješenja koji nisu provedeni u cijelosti i nisu dali željene rezultate, zatim su 
otvorene mogućnosti za novo softversko rješenje i poduzete su aktivnosti na implementaciji istog.  

Smatramo da je sadašnje stanje posljedica višegodišnjeg neodržavanja i neizvršena nadogradnja 
softverskog rješenja za obračun i evidencije invalidnina u svim segmentima (baza podataka, podrška 

izmjenama u procesu), a najviše se odrazila na dio procesa obračuna koji se odvija u Ministarstvu i koji se i 
sam mijenjao na način da se vrše evidencije samo obračunate naknade, a ne i isplaćene, a što se sve 
odrazilo na nepouzdanost u pretraživanju podataka, neadekvatne performanse, brzinu odziva sistema, 
potrebu rada izvan softvera. Skrećemo pažnju da novim softverskim rješenjem nije predviđena migracija 
istorije podataka nego samo početna stanja relevantnih podataka, što znači ako se ovaj uslov ne 
promijeni, postoji mogućnost da će postojeći softver (IIS BIZ) i dalje biti korišten za arhivu (istoriju 
promjena). 

Potrebno je iznaći adekvatno rješenje za istoriju promjena u bazi IIS BIZ u svrhu osiguranja 
dostupnosti podataka o boračkim naknadama iz ranijeg perioda za vršenje upita u bazu.  

Na osnovu provedenih analiza koje je izvršila softverska firma Lucid Linx (angažovane od strane PIU 
SESER-jedinice Federalnog ministarstva rada i socijalne politike) ista je preporučila zamjenu postojećeg IIS 
BiZ koji se temeljio na distribuiranim bazama podataka, sa novim web orijentiranima softverskim 
rješenjima i centralizovanom bazom podataka. Ministar je podržao projekat analize sistema obrade 
podataka korisnika naknada i dao instrukcije (08.04.2013. godine) kantonalnim ministarstvima za pitanja 
branitelja vezano za dostupnost podataka sa kojim raspolažu predstavnicima PIU SESER. Ministar se obratio 
Federalnom ministarstvu rada i socijalne politike (08.02.2013. godine) sa zahtjevom za finansiranje 
hardvera i softvera. U Odluci o realizaciji preporuke br.1. (Broj 01-14-2759/13-P1-IS od 21.06.2013. godine) 
zbog ograničenja u doradi postojećeg softvera iskazana je potreba izrade projekta i stavljanja u funkciju 
novog IS-a, sa procjenom troškova kao i rokom implementacije u 2014. godini. PIU SESER je dostavio 
projektni zadatak za izradu novog informacionog sistema za pitanja boraca i invalida odbrambeno-
oslobodilačkog rata (od 21.10.2013. godine) koji je Ministarstvo prihvatilo 19.11.2013. godine. 

Aktivnosti na implementaciji novog softverskog rješenja su nastavljene u 2014. godini. Ministar je 
03.02.2014. godine rješenjem imenovao radnu grupu sa zadatkom „definisanje projektnog zadatka za 
izradu novog softvera za obradu i deponovanje podataka korisnika iz oblasti boračko-invalidske zaštite“ sa 
rokom realizacije do 14.02.2014. godine. PIU SESER je 20.02.2014. godine imenovao članove komisije od 
predstavnika Federalnog ministarstva rada i socijalne politike, Ministarstva i PIU SESER za realizaciju 
procedure nabavke novog informacionog sistema za pitanja boraca i invalida odbrambeno-oslobodilačkog 
rata sa zadatkom da izvrši evaluaciju ponuda i podobnog najpovoljnijeg ponuđača kao i praćenje realizacije 
ugovora, koordiniranje aktivnosti, pregled i odobravanja izvještaja, koja je izvršila svoj dio zadatka iz 
procedure nabavke: otvaranje ponuda, evaluacije ponuđača, prijedlog najpovoljnijeg dobavljača i uputila 
potrebnu dokumentaciju predstavnicima Svjetske banke na konačni odabir. 

Zaključen je 27.10.2014. godine Ugovor o implementaciji novog informacionog sistema za pitanja 
boraca i invalida odbrambeno-oslobodilačkog rata između konzorcija firmi (Joint Venture IN2&IN2 Sarajevo 
& BBS Sarajevo & Comtrade Sarajevo i PIU SESER) u vrijednosti 233.883 EUR i rokom završetka do 
06.05.2015. godine. Ugovorom je obuhvaćena izrada aplikativnog softvera i isporuka standardnog i 
sistemskog softvera (OS za servere, softver za bazu podataka), korisničkih uputa, sistemske dokumentacije, 
migracija podataka iz prethodnog sistema, integralno testiranje i testovi operativnog prihvatanja, instalacije 
dijela sistemskog softvera i edukacije korisnika i administratora, dok će povezivanje budućih korisnika 
općinskih službi i kantona biti realizirano od strane Ministarstva. Plaćanje za izvršene usluge ugovoreno je u 
fazama i to od ukupne vrijednosti ugovora 10 % unaprijed, po izvršenim isporukama softvera (aplikativnog, 
standardnog, korisničkih materijala) 60 %, po izvršenim instalacijama 10 %, po operativnom prihvatanju 
sistema 10 % i po izvršenim edukacijama 10 %. Predviđeno je mjesečno izvještavanje o napretku projekta. 
Kao završetak projekta ugovoren je test operativne prihvatljivosti sistema od kada počinju teći garantni 
rokovi od jedne godine.  

Nabavka potrebnog hardvera izvršena je kroz drugi postupak nabavke koji je također proveden od 
strane PIU SESER i finansiran iz kreditnih sredstava Svjetske banke. Izgradnja i opremanje prostorije za 
smještaj servera je realizovana sredstvima iz Budžeta FBiH u iznosu od 30.186 KM sa PDV-om. (Broj 
ugovora: 14/101-24 od 24.11.2014. godine). 

U vrijeme obavljanja revizije nije bila dostupna dokumentacija o izvršenim isporukama ugovorenog 
softvera i hardvera, jer je, prema izjavama odgovornih osoba iz Ministarstva, nosilac projekta PIU SESER i 
sva bitna dokumentacija vezana za realizaciju aktivnosti iz projekta je u njihovom posjedu, a primopredaja 

projekta će biti izvršena u septembru, nakon što nadležno Federalno ministarstvo rada i socijalne politike 
izvijesti Vladu FBiH o statusu projekta. Tom prilikom će biti izvršen i prijenos vlasništva za novi sistem na 
Ministarstvo. Implementacija procesa se ne odvija u okviru rokova iz terminskog plana projekta zbog 
kašnjenja u isporuci opreme-hardvera. U bazi podataka novog ISa su testni podaci obračuna za mjesec 
april. Dijelu sistema u kojem su smješteni migrirani podaci nismo mogli pristupiti. Prilikom migracije 
podataka ustanovljeni su dupli, nekompletni, nekonzistentni podaci iz starog sistema što otežava početak 
rada i kao rješenje predložena je validacija istih koju će provesti općine. Prema izjavama odgovornih osoba 
planirane su paralelne obrade obračuna u oba sistema u periodu od šest mjeseci. Završetak projekta 
uspješnim testom prihvatljivosti ne znači i da će novi sistem biti korišten. Smatramo ključnim naredni 
period kada Ministarstvo treba da se angažuje i osigura korištenje sistema i u garantnom roku isti očisti od 
grešaka kako bi se i izbjegla moguća plaćanja za korekcije u postgarantnom periodu.  

Potrebno je izraditi akcioni plan provođenja daljih aktivnosti na osiguranju preduvjeta za puštanje 
informacionog sistema u produkciju, praćenje rada sistema, validacije podataka i u tu svrhu 
osiguranje ljudskih resursa sa jasnim ulogama, zaduženjima i rokovima završetka, kao i potrebnih 
ljudskih i materijalnih resursa za održivost novog IS. 

Potrebno je izraditi interni akt kojim će se jasno definisati pravila pristupa, korištenja, sigurnosti, 
uloge i odgovornosti svih korisnika ISa. 

Bazna IT infrastruktura Ministarstva  
Lokalni računarski resursi u Ministarstvu su raspoređeni na tri različite fizičke lokacije, i to jedna na 

Bistriku, dva međusobno nepovezana prostora u zgradi Vlade FBiH. Računarska oprema na Bistriku je 
povezana u lokalnu računarsku klijent server mrežu, dok su u zgradi Vlade FBiH računarski resursi povezani 
u više međusobno nepovezanih mreža, tipa „isti sa istim“.  

Smatramo da bi se uz razumna ulaganja za link moglo izvršiti povezivanje računarskih resursa u zgradi 
Vlade FBiH i Bistriku u jedinstvenu klijent server mrežu, čime bi se stekli uvjeti za centraliziranim 
upravljanjem i administriranje cijele IT infrastrukture, centralizovani backup, povezivanje računarskih 
resursa u domenu, korištenje mrežnih servisa, implementaciju zajedničke sigurnosne police, 
centralizovanog antivirusnog rješenja, kontrolu pristupa korisnika. 

Potrebno je izvršiti povezivanje računarskih resursa Ministarstva u zajedničku klijent server mrežu. 

11. Komentar 

Federalno ministarstvo za pitanja boraca i invalida odbrambeno – oslobodilačkog rata se u 
ostavljenom roku očitovalo dopisom broj 01/02-14-1925/15 od 20.07.2015. godine, na dostavljeni Nacrt 
Izvještaja o izvršenoj reviziji finansijskih izvještaja Federalnog ministarstva za pitanja boraca i invalida 
odbrambeno – oslobodilačkog rata za 2014. godinu. Ministarstvo nije imalo primjedbi niti komentara na 
Nacrt izvještaja pa isti predstavlja konačan Izvještaj o reviziji finansijskih izvještaja Federalnog 
ministarstva za pitanja boraca i invalida odbrambeno – oslobodilačkog rata za 2014. godinu.  

III. REZIME DATIH PREPORUKA 

Izvršenom revizijom finansijskih izvještaja Ministarstva za pitanja boraca i invalida odbrambeno – 
oslobodilačkog rata za 2014. godinu konstatovali smo određen broj propusta i nepravilnosti, a u cilju 
otklanjanja istih dali smo sljedeće preporuke: 

1) Potrebno je da se planiranje i realizacija sredstava za provođenje aktivnosti revizije iz oblasti 
boračko-invalidske zaštite u FBiH vrši na osnovu prethodno utvrđenih potreba po vrsti i iznosu 
izdataka kako bi se u skladu sa istim u budžetu Ministarstva planirala sredstva i pratio 
namjenski utrošak istih a odobrena sredstva koristila samo za predviđene namjene. 

2) Potrebno je obračun i isplatu novčanih (paušalnih) naknada revizorskim timovima za kontrolu 
vršiti u skladu sa Odlukom Vlade FBiH o osiguranju kadrovskih i materijalnih pretpostavki za 
izvršenje Zakona o provođenju kontrole zakonitosti korištenja prava iz oblasti branilačko - 
invalidske zaštite, samo za broj predmeta za koje je postupak provjere okončan. 

3) Potrebno je poduzeti aktivnosti kao bi se od strane Instituta za medicinsko vještačenje 
zdravstvenog stanja postupilo u skladu sa odredbama ugovora o obavljanju poslova 
medicinskog vještačenja zdravstvenog stanja u postupku za ostvarivanje prava iz oblasti 
branilačko – invalidske zaštite i ocjene vojnog invaliditeta, posebno u dijelu izvršenja obaveze u 
ugovorenom roku, a u cilju blagovremenog rješavanja statusa korisnika prava. 

4) Potrebno je poduzeti aktivnosti na imenovanju revizorskih timova za kontrolu u skladu sa 
Zakonom o provođenju kontrole zakonitosti korištenja prava iz oblasti branilačko-invalidske 
zaštite, kako bi se aktivnosti revizije provodile u skladu sa zakonskim i ostalim propisima. 

5) Potrebno je poduzeti aktivnosti kako bi se cjelokupan obračun ostvarivanja prava i isplata 
invalidnina i novčanih dodataka dobitnika ratnih priznanja i odlikovanja i članova njihovih 
porodica vršio u okviru glavne baze podataka i iskazivao na likvidacionim kartonima korisnika 
prava koji bi predstavljao osnov za unos istih u Glavnu knjigu trezora. 

6) Potrebno je poduzeti aktivnosti u skladu sa utvrđenim nadležnostima vezano za nadzora nad 
provođenjem Zakona o pravima branilaca i članova njihovih porodica posebno u dijelu dosljedne 
provedbe navedenog zakona od strane nižih nivoa vlasti kao i postupanje istih po aktima 
Ministarstva donesenih u skladu sa ovlaštenjima utvrđenim u zakonskim i podzakonskim 
aktima.  

7) Potrebno je nastaviti aktivnosti sa ostalim organima i institucijama na zakonskom regulisanju 
nadležnosti vezano za poslove evidencija iz oblasti vojne obaveze, koje je Ministarstvo 
privremeno preuzelo na osnovu Uredbe o privremenom preuzimanju dijela funkcija prijašnjeg 
Federalnog ministarstva odbrane iz oblasti vojnih evidencija. 

8) Potrebno je nastaviti aktivnosti na praćenju donošenja Izmjena Zakona o pravima dobitnika 
ratnih priznanja i odlikovanja i članova njihovih porodica. 

9) Potrebno je u skladu sa Zakonom prijevremenom povoljnijem penzionisanju branilaca 
odbrambeno-oslobodilačkog rata izvršiti kontrolu zakonitosti korisnika prava kojima su izdata 
privremena rješenja. 

10) U skladu sa Zakonom o jedinstvenom uređivanju prava na gotovinsku naknadu pojedincima u 
FBiH u saradnji sa Federalnim ministarstvom rada i socijalne politike poduzeti aktivnosti na 
donošenju odgovarajućeg provedbenog akta i uspostavi Jedinstvenog registra korisnika 
gotovinskih naknada na koje se ne uplaćuju doprinosi. 

11) Potrebno je da se u skladu sa Uredbom o računovodstvu budžeta u FBiH finansijske promjene 
odnosno transakcije u budžetu u Glavnoj knjizi trezora i finansijskim izvještajima Ministarstva 
evidentiraju i iskazuju na odgovarajućim kontima.  

12) Potrebno je preuzimati obaveze na teret budžeta tekuće godine samo za namjene i do visine 
utvrđene u posebnom dijelu budžeta, ako su za to ispunjeni svi zakonom i dugim propisima 
utvrđeni uslovi. 

13) Potrebno je preispitati opravdanost isplata za rad u komisijama. 

14) Potrebno je u skladu sa Odlukom Vlade FBiH o osiguranju kadrovskih i materijalnih pretpostavki 
za izvršenje Zakona o provođenju kontrole zakonitosti korištenja prava iz oblasti branilačko - 
invalidske zaštite vršiti obračun i isplatu nagrada uposlenicima Ministarstva. 

15) Potrebno je evidentiranje rashoda i izdataka vršiti u skladu sa računovodstvenim principom 
modificiranog nastanka događaja po kojem se rashodi i izdaci priznaju u obračunskom periodu u 
kojem je obaveza za plaćanje i nastala, a priznavanje rashoda vršiti samo za izmirivanje obaveza 
iz nadležnosti Ministarstva. 

16) Potrebno je u slučaju nastanka oštećenja službenih putničkih automobila sačinjavati zapisnike o 
uviđaju čime bi se ostvarilo pravo na naknadu nastale štete od osiguravajućeg društva, a 
popravku vozila vršiti kod dobavljača sa kojim je zaključen ugovor u skladu sa Zakonom o javnim 
nabavkama BiH. 

17) Potrebno je poduzeti aktivnosti na utvrđivanju i isplati preostalih obaveza za invalidnine i 
novčane dodatke dobitnicima ratnih priznanja i odlikovanja za period od 01.01. do 31.07.2009. 
godine, kao i u skladu sa konstatovanim izvršiti evidentiranje istih u pomoćnoj evidenciji (bazi 
podataka – likvidacionim kartonima) i Glavnoj knjizi trezora. 

18) Potrebno je da se za raspodjelu sredstava „Transfera pojedincima za pomoć u liječenju 
branitelja“, „Transfera za temeljna udruženja/udruge proistekle iz posljednjeg 
odbrambeno-oslobodilačkog/domovinskog rata“, Transfera za obilježavanje značajnih 
datuma“ i „Transfera za sufinansiranje izgradnje spomen obilježja, uređenja mezarja i 
grobalja“ izvrši dopuna kriterija a odabir korisnika vrši na osnovu potpune dokumentacije 
koja je propisana javnim pozivom za raspodjelu sredstava, te osigurati namjenski utrošak 
ovih sredstava. 

19) Preispitati opravdanost dodjele interventnih sredstava a ista dodjeljivati samo korisnicima 
koji okupljaju boračku populaciju i za hitne i nepredviđene izdatke u skladu sa programima 
utroška sredstava. 

20) Sredstva tekuće rezerve odobravati i koristiti za hitne i nepredviđene izdatke koji se pojave u 
toku budžetske godine u skladu sa Zakonom o budžetima u FBiH i Odlukom o procedurama za 
dodjelu finansijskih sredstava iz tekuće rezerve Budžeta FBiH. 

21) Potrebno je nastaviti aktivnosti, u saradnji sa nadležnim općinskim službama, vezano za naplatu 
potraživanja po osnovu više isplaćenih sredstava naknada iz boračko-invalidske zaštite, te 
poduzeti adekvatne mjere i aktivnosti u slučaju nemogućnosti naplate istih.  

22) Potrebno je poduzeti aktivnosti kako bi se u skladu sa Zakonom o budžetima u FBiH i Uredbom o 
računovodstvu budžeta u FBiH izvršilo evidentiranje obaveza po pravomoćnim sudskim 
presudama – izvršnim sudskim rješenjima u Glavnoj knjizi trezora na odgovarajućim pozicijama 
u cilju istinitog i tačnog iskazivanja obaveza i realnog planiranja njihovog izvršenja. 

23) Poboljšati funkcionisanje sistema internih kontrola u cilju otklanjanja utvrđenih nedostataka, 
kao i dosljedne primjene zakonskih i ostalih propisa, kao i internih akata Ministarstva. 

24) Potrebno je iznaći adekvatno rješenje za istoriju promjena u bazi IIS BIZ u svrhu osiguranja 
dostupnosti podataka o boračkim naknadama iz ranijeg perioda za vršenje upita u bazu.  

25) Potrebno je izraditi akcioni plan provođenja daljih aktivnosti na osiguranju preduvjeta za 
puštanje informacionog sistema u produkciju, praćenje rada sistema, validacije podataka i u tu 
svrhu osiguranje ljudskih resursa sa jasnim ulogama, zaduženjima i rokovima završetka, kao i 
potrebnih ljudskih i materijalnih resursa za održivost novog IS. 

26) Potrebno je izraditi interni akt kojim će se jasno definisati pravila pristupa, korištenja, sigurnosti, 
uloge i odgovornosti svih korisnika ISa. 

27) Potrebno je izvršiti povezivanje računarskih resursa Ministarstva u zajedničku klijent server 
mrežu. 

IV. PRILOG FINANSIJSKI IZVJEŠTAJI 

1. PREGLED RASHODA I IZDATAKA BUDŽETA ZA 2014. GODINU  

Pregled rashoda i izdataka budžeta za 2014. godinu 
Naziv institucije: Federalno ministarstvo za pitanja boraca i invalida odbrambeno –  oslobodilačkog rata  

Opis  Planirano 

Ostvareno 
Odstupanje    

(4-2)  

Procenat 

(4/2) 
x100 

u prethodnoj 
godini 

u tekućoj 
godini 

1 2 3 4 5 6 

A. Tekući rashodi (1+2+3+4+5) 348.017.359 345.498.022 342.483.841 -5.533.518 98 

1. Plaće i naknade troškova zaposlenih 7.218.314 6.858.679 7.162.617 -55.697 99 
Bruto plaće i naknade 6.291.134 6.002.605 6.291.133 -1 100 

Naknade troškova zaposlenih 927.180 856.074 871.484 -55.696 94 

2. Doprinosi poslodavca i ostali doprinosi 699.367 631.004 699.014 -353 100 

3. Izdaci za materijal, sitan inventar i usluge 3.974.177 3.634.887 3.826.144 -148.033 96 
Putni troškovi 45.361 28.009 31.554 -13.807 70 

Izdaci za energiju 229.999 136.123 134.960 -95.039 59 

Izdaci za komunikaciju i komunalne usluge 275.999 254.091 271.896 -4.103 99 

Nabavka materijala i sitnog inventara 70.648 66.017 68.583 -2.065 97 

Izdaci za usluge prevoza i goriva 83.388 77.793 83.388 0 100 

Unajmljivanje imovine, opreme i nematerijalne 
imovine 50.000 40.069 47.419 -2.581 95 

Izdaci za tekuće održavanje 130.416 47.363 120.995 -9.421 93 

Izdaci osiguranja, bankarskih usluga i usluga 
platnog prometa 41.367 26.921 20.513 -20.854 50 

Ugovorene i druge posebne usluge 3.046.999 2.958.501 3.046.836 -163 100 

4. Tekući transferi i drugi tekući rashodi 336.125.501 334.373.452 330.796.066 -5.329.435 98 
Tekući transferi drugim nivoima vlasti  200.000  200.000 0 100 

Tekući transferi pojedincima 334.241.799 332.799.750 328.914.368 -5.327.431 98 

Tekući transferi neprofitnim organizacijama  1.683.702 1.573.702 1.681.698 -2.004 100 

Subvencije javnim preduzećima - - - - - 

Subvencije privatnim preduzećima i poduzetnicima - - - - - 

Subvencije finansijskim institucijama - - - - - 

Tekući transferi u inostranstvo - - - - - 

Drugi tekući rashodi - - - - - 

5. Izdaci za kamate i ostale naknade 0 0 0 0 0 
Kamate na pozajmice primljene kroz Državu - - - - - 

Izdaci za inostrane kamate - - - - - 

Kamate na domaće pozajmljivanje - - - - - 

Izdaci za kamate vezane za dug po izdanim 
garancijama - - - - - 

B. Kapitalni izdaci (6+7) 2.218.200 13.885 2.187.510 -30.690 - 

6. Izdaci za nabavku stalnih sredstava 218.200 13.885 208.910 -9.290 96 

Nabavka šuma, zemljišta i višegodišnjih zasada - - - - - 

Nabavka građevina - - - - - 

Nabavka opreme 197.000 3.951 192.582 -4.418 98 

Nabavka ostalih stalnih sredstava - - - - - 

Nabavka stalnih sredstava u obliku prava  - - - - - 

Rekonstrukcija i investiciono održavanje 21.200 9.934 16.328 -4.872 77 

7.Kapitalni transferi 2.000.000 0 1.978.600 -21.400 99 
Kapitalni transferi drugim nivoima vlasti - - - - - 

Kapitalni transferi pojedincima  2.000.000 0 1.978.600 -21.400 100 

Kapitalni transferi neprofitnim organizacijama - - - - - 

Kapitalni transferi javnim preduzećima - - - - - 

Kapitalni transferi privatnim pred. i poduzetnicima - - - - - 

Kapitalni transferi finansijskim institucijama - - - - - 

Kapitalni transferi u inostranstvo - - - - - 

C. Ostale isplate (8) - - - - - 

8. Izdaci za finansijsku imovinu - - - - - 
Pozajmljivanje drugim nivoima vlasti - - - - - 

Pozajmljivanja pojedincima i neprofitnim 
organizacijama i privatnim preduzećima - - - - - 

Pozajmljivanje javnim preduzećima - - - - - 

Izdaci za kupovinu dionica javnim preduzećima - - - - - 

Izdaci za kupovinu dionica privatnih preduzeća i 
učešće u zajedničkim ulaganjima - - - - - 

Ostala domaća pozajmljivanja - - - - - 

Pozajmljivanje u inostranstvo - - - - - 

    
     

D. Tekuća rezerva 0 - 0 - - 

  
 

 
 

RASHODI (A+B+C+D): 350.235.559 345.511.907 344.671.351 - 5.564.208 98 

Napomena: sredstva tekuće rezerve Vlade FBiH u iznosi od 1.084.000 KM iskazana su na pozicijama: kapitalnih 
transfera (500.000 KM), transfera pojedincima (200.000 KM), nabavke opreme (180.000 KM), transfera 
neprofitnim organizacijama (173.000 KM) i izdacima za tekuće održavanje (31.000 KM).  

 
Rukovodstvo je Pregled rashoda budžeta za 2014. godinu odobrilo dana 27.02.2015. godine. 
 
 

             Ministar 

        Zukan Helez 

2. BILANS STANJA NA DAN  31.12.2014. GODINE 

Bilans stanja na dan 31.12.2014. godine 
Naziv institucije: Federalno ministarstvo za pitanja boraca i invalida odbrambeno –  oslobodilačkog rata  

Opis 31.12.2013 31.12.2014 Procenat 
(3/2) 

1 2 3 4 

I AKTIVA    

 A) Gotovina, kratkoročna potraživanja, razgraničenja i zalihe (1+...+8) 39.992.162 35.335.649 88 

1.Gotovina i plemeniti metali 3.000 3.000 100 

2.Vrijednosni papiri - - - 

3.Kratkoročna potraživanja 95.163 226.436 238 

4.Kratkoročni plasmani - - - 

5.Finansijski i obračunski odnosi s drugim povezanim jedinicama 39.893.999 35.106.213 88 

6.Zalihe materijala i robe - - - 

7.Zalihe sitnog inventara - - - 

8.Kratkoročna razgraničenja - - - 

 B) Stalna sredstva (11+14+17+18) 236.059 353.439 150 

9. Stalna sredstva  962.164 1.129.601 117 

10.Ispravka vrijednosti 726.106 776.162 107 

11.Neotpisana vrijednost stalnih sredstava (9-10) 236.059 353.439 150 

12.Dugoročni plasmani - - - 

13.Ispravka vrijednosti dugoročnih plasmana - - - 

14.Neotpisana vrijednost dugoročnih plasmana (12-13) - - - 

15.Vrijednosni papiri - - - 

16.Ispravka vrijednosti vrijednosnih papira - - - 

17.Neotpisana vrijednost vrijednosnih papira (15-16) - - - 

18.Dugoročna razgraničenja - - - 

UKUPNO AKTIVA (A+B): 40.228.221 35.689.088 89 
 

II PASIVA    

 C) Kratkoročne obaveze i razgraničenja (19+...+24) 39.992.163 35.335.649 88 

19.Kratkoročne tekuće obaveze 49.940.746 45.568.677 91 

20.Obaveze po osnovu vrijednosnih papira - - - 

21.Kratkoročni krediti i zajmovi - - - 

22.Obaveze prema zaposlenicima 604.247 898.534 149 

23.Financijski i obračunski odnosi s drugim povezanim jedinicama - - - 

24.Kratkoročna razgraničenja -10.552.830 -11.131.561 - 

 D) Dugoročne obaveze i razgraničenja (25+26+27) - - - 

25.Dugoročni krediti i zajmovi - - - 

26.Ostale dugoročne obaveze - - - 

27.Dugoročna razgraničenja - - - 

 E) Izvori stalnih sredstava (28+29+30-31) 236.059 353.439 150 

28.Izvori stalnih sredstava 236.059 353.439 150 

29.Izvori sredstava rezervi - - - 

30.Neraspoređeni višak prihoda nad rashodima - - - 

31.Neraspoređeni višak rashoda nad prihodima - - - 

UKUPNO PASIVA: 40.228.222 35.689.088 89 

Na poziciji „Finansijski i obračunski odnosi s drugim povezanim jedinicama“ u skladu sa propisima, za budžetske 
korisnike koji nemaju transakcijske račune iskazuje se razlika Aktive i Pasive. 

Rukovodstvo je Bilans stanja na dan 31.12.2014.godine odobrilo dana 27.02.2015. godine. 
 

Ministar 

        Zukan Helez 


